
2024  гъэ,  гъатхэпэм (мартым)  и  2,  щэбэт

Апхуэдэу хэщIапIэм щы-
зэрахъуэкIащ электрикэм, 
зэпыщIэныгъэхэм яхьэлIа 
пкъыгъуэхэр, унэр зэра-
гъэплъ Iэмалхэр, и теплъэр 
ягъэщIэрэщIэжащ. НобэкIэ 
гъуазджэхэмкIэ еджапIэр 
къатитIу зэтет унэ уардэщ, 
ихъуреягъри зэлъыIухауэ. 
ЕджапIэм концертхэр щат 
пэшышхуэ, хореографиче-
скэ, художественнэ къудамэм 
ятегъэпсыхьа пэшхэр щау-
хуащ.

КъинэмыщIауэ, «Куль-
турная среда» федеральнэ 
проектым ипкъ иту, еджа-
пIэм макъамэ Iэмэпсымэ-
хэр къызэращэхун мылъку 
къыхухагъэкIащ. Апхуэдэу, 
еджапIэр ягъэбжьыфIащ пи-
анином, скрипкэм, гитарэм, 
радио Iэмалым, интерак-
тивнэ пкъыгъуэхэм.  Еджа-
пIэм япэу къыхуащэхуащ 
концерт пэшышхуэм щIэ-
тыну роялри. 

ГъуазджэхэмкIэ еджапIэр 
къызэрызэIуахыжар къуа-
жэдэсхэмкIэ гуфIэгъуэщ, 
псом хуэмыдэу, ар зытегъэ-
псыхьа ныбжьыщIэ цIыкIу-
хэмкIэ. 

МахуэщI дауэдапщэм щы-
Iащ Къэрэшей-Черкесым щэн-
хабзэмкIэ и министр Агыр-
бэ Зураб, Абазэ район адми-
нистрацэм и Iэтащхьэ КIуж 
Руслан, КъЧР-м и ЦIыхубэ 
ЗэIущIэм (Парламентым) и 
депутат Къардэн Фатимэ, 
творческэ интеллигенцэр, 
къуажэдэсхэр. 

НобэкIэ гъуазджэхэмкIэ 
еджапIэм цIыху 339-рэ що-
джэ. Егъэджэныгъэр къу-
дамиблымкIэ щрагъэкIуэкI: 
фортепиано, Iэпэж, лъэпкъ 
макъамэ Iэмэпсымэхэр, уэ-
рэд жыIэныр, эстрадэ ор-
кестрыр, художественнэр, 
хореографическэр. Еджа-

Къэрэшей-Черкес Республикэм и 
ЦIыхубэ ЗэIущIэм (Парламентым) и 
еханэ зэхуэшэсыгъуэм и къыкIэлъы-
кIуэ 53-нэ сессием хэта депутатхэр 
спикер Иванов Александр и унафэм 
щIэту Iуэху 20-м щIигъум хэплъащ. 
Федеральнэ хабзэ зэхэтыкIэр зэра-
хъуэжам къыхэкIыу, зэхъуэкIыныгъэ 
халъхьащ республикэм и хабзэ щхьэ-
хуэхэм.

«Къэрэшей-Черкес Республикэм и 
ЦIыхубэ ЗэIущIэм (Парламентым) и 
депутатхэр хэхыным теухуа» хабзэм 
и 20 статьямрэ 51-нэ статьям и япэ 
Iыхьэмрэ зэхъуэкIыныгъэ халъхьащ. 

ЗэхъуэкIыныгъэ халъхьащ «Къэ-
рэшей-Черкесым и ХэхакIуэ комис-
сэм теухуа», «Къэрэшей-Черкес Рес-
публикэм и референдумым теухуа» 
хабзэхэм. 

«Къэрэшей-Черкес Республикэм и 
граждан къулыкъум теухуа» хабзэ-
ри нэгъуэщIу ягъэпсащ. 

ЕджэгъуитIкIэ къащтащ «Къэрэ-
шей-Черкесым и концессионнэ зэгу-
рыIуэныгъэхэм я къэухьхэм ит ха-
бзэкъэгъэщI тхылъым зэхъуэкIыны-
гъэ хэлъхьэным теухуа» хабзэм и 
проектыр.

«Къэрэшей-Черкес Республикэм и 
хабзэкъэгъэщI тхылъ щхьэхуэхэм зэ-
хъуэкIыныгъэ хэлъхьэным теухуа» 
хабзэм и проектыр къащтащ.

ЕджэгъуитIкIэ депутатхэр арэзы 

«Воспитатель года России 2024» Урысейпсо зэпеуэм 
и республикэ Iыхьэр КъЧР-м щрагъэжьащ.

ГъэсакIуэхэм я IэщIагъэмкIэ ябгъэдэлъ Iэзагъэмрэ 
IэкIуэлъакIуагъэмрэ къэгъэлъэгъуэным хуэунэтIа зэпеуэр 
ди щIыналъэм егъэджэныгъэмкIэ мыхьэнэ зиIэ Iуэху-
гъуэу илъэс къэс щрагъэкIуэкIхэм ящыщ зыщ. Абы 
къызэщIеубыдэ творческэ бгъэдыхьэкIэ зи лэжьыгъэм 
хузиIэ гъэсакIуэ куэд.

2024 гъэм, щIышылэм (январым) зэпеуэм и муници-
пальнэ Iыхьэр екIуэкIащ. Абы къыщыхагъэщахэм рес-
публикэм зыкъыщагъэлъэгъуэнущ. 

Хэгъуэгу зэпеуэр мартым и 15 нэс екIуэкIынущ. Абы 
кърикIуар Москва областым къыщапщытэжынущ. Абы 
хэтынущ хэгъуэгухэм япэ увыпIэр къыщызыхьа гъэсакIуэ-
хэр. ГъэсакIуэ нэхъыфIу къалъытам и цIэр къраIуэнущ 
гъэсакIуэм и Махуэм — фокIадэм (сентябрым) и 27-м.

БОРЭНЫКЪУЭ Мадинэ

ЦIыхубэ ЗэIущIэм, депутат-
хэм, псоми къабгъэдэкIыу 
еджапIэм и бжэхэр сабийхэм 
яхузэрызэIуихыжам папщIэ 
сывохъуэхъу! Псоми тфIэгъэ-
щIэгъуэну дыкIэлъыплъащ 
зэгъэзэхуэжыныгъэ лэжьы-
гъэхэр зэрекIуэкIам. ИкIи, 
къыхэгъэщыпхъэщ къару 
мымащIэ къулыкъущIапIэ, 

и Министерствэр ящыщщ 
«Единая Россия» партым и 
гукъэкIыфIхэр, IуэхуфIхэр 
цIыхухэм янэзыхьэсым. Ди 
республикэм сехъуэхъуну сы-
хуейщ щэнхабзэм зиужьы-
нымкIэ иджыри зы лъэба-
къуэ дахэ зэричамкIэ. Ны-
бжьыщIэхэм сохъуэхъу нэ-
хъыжьхэм я зэхэщIыкIыр зы-

Къэрэшей-Черкесым и 
Iэтащхьэ Темрезов Рэшид 
ипэкIэ зэрыжиIамкIэ, 2024 
гъэм икIэм ирихьэлIэу ди 
республикэм щэнхабзэмкIэ 
Уни 6, гъуазджэхэмкIэ са-
бий еджапIи 2 щаухуэнущ,  
щызэрагъэзэхуэжынущ.

ГЪУКIЭКЪУЛ Иринэ 

Щэнхабзэ 

Псэ  лъапIагъэхэр 
ягъэнэхъапэ

Псыжь къуажэм махуэщI жыпхъэм иту къыщызэIуахащ сабийхэм папщIэ 
гъуазджэхэмкIэ еджапIэр. Фигу къэдгъэкIыжынщи, еджапIэм и зэгъэзэхуэжы-
ныгъэр 2021 гъэм ирагъэжьауэ щытащ «Культура» лъэпкъ проектым ипкъ иту. 

пIэм и гъэсэнхэр мызэ-мы-
тIэу фестиваль, зэхьэзэхуэ 
зэхуэмыдэхэм я лауреат 
хъуащ, Гран-прихэр къалъэ-
щащ. 

«Къэрэшей-Черкесым и 

цIыху щхьэхуэхэм зэрыха-
лъхьар. Творческэ ехъулIэ-
ныгъэрэ гукъыдэжрэ фи-
Iэну!», — жиIащ Къардэн 
Фатимэ.

«КъЧР-м щэнхабзэмкIэ 

хащIэну, нобэкIэ щыIэ лъага-
пIэхэм щхьэпрыкIыну лъэ-
кIыныгъэфIхэр ягъуэты-
ну!», — къыхигъэщащ и 
къэпсэлъэныгъэм Агырбэ 
Зураб.

ПщІэ зыхуэтщІ ди хэкуэгъухэ!

Дывохъуэхъу Конституцэм и Махуэм и щІыхькІэ!
1996 гъэм гъатхэпэм и 5-р — Къэрэшей-Черкесым 

и тхыдэм и махуэ хэІэтыкІахэм ящыщщ. Апщыгъуэращ 
къыщащтар республикэм и Хабзэ Нэхъыщхьэр. Нобэр 
къыздэсым КъЧР-м и Конституцэр властым и лэжьы-
гъэм и лъабжьэу къыдокІуэкІ, Урысей Федерацэм и 
хэгъуэгуу щыткІэрэ, зэпымыууэ ипэкІэ кІуэтэныр, зи-
ужьыныр къыздихьу. Лъэпкъ куэду зэхэт, дин зэхуэ-
мыдэхэр здызэрахьэ ди республикэмкІэ мыхьэнэ хэха 
зиІэращи, Конституцэр — жылагъуэм и мамырыгъэмрэ 
зэгурыІуэныгъэмрэ я телъхьэщ. 

Аращ езыри нобэ, Конституцэр къызэращтэрэ илъэ-
сипщІ зыбжанэ щытекІыжами, абы елэжьахэм, къэзыщ-
тахэм — КъЧР-м и ЦІыхубэ ЗэІущІэм (Парламентым) 
и депутатхэм, КъЧР-м и Минюстым и ІэщІагъэлІхэм, 
экспертхэм, республикэм гудзакъэ зиІэ и цІыхубэм 
фІыщІэ щІахуэтщІыр. ЦІыхубэм и къыхэлъхьэныгъэмрэ 
и чэнджэщхэмрэкІэ хэлъхьэныгъэшхуэ хуащІащ Хабзэ 
Нэхъыщхьэм. 

Ди хэкуэгъу лъапІэхэ! Ди хэку цІыкІум, къытщІэ-
хъуэ щІэблэм, псоми фІыщэу тлъагъу ди къэралым 
яфІ зетхуэу ди зэхуэдэ къалэнщ ипэкІэ дыкІуэтэным-
рэ дылэжьэнымрэ я телъхьэ, Къэрэшей-Черкесым и 
Конституцэр тцІыхунымрэ пщІэ хуэтщІынымрэ.

МахуэщІымкІэ!

ТЕМРЕЗОВ Рэшид,  
Къэрэшей-Черкес Республикэм и Іэтащхьэ

ИВАНОВ Александр, 
КъЧР-м и ЦІыхубэ ЗэІущІэм (Парламентым) 

и тхьэмадэ

АРГУН Мурат,
КъЧР-м и Правительствэм и тхьэмадэ 

«Иужьрей илъэсхэм Къэрэшей-Черкесым сабий Іы-
гъыпІэ куэд зэрыщаухуам, зэрыщызэрагъэзэхуэжам и 
фІыщІэкІэ, абыхэм кІуэну хуейуэ къызылъымыс чэзу 
щыІэжкъым. Лъэпкъ проектхэм япкъ иткІэрэ, республи-
кэм щыдухуащ сабий ІыгъыпІэ 14, яслъи 7, дэтхэнэми 
сабий 80 щІэхуэу. «ЕджапІэ+сабий ІыгъыпІэ» щытыкІэм 
ит зы комплекси ухуэныгъэщІэхэм къахыхьащ. 

Арами, республикэм итщ зэгъэзэхуэжыныгъэфІ зэ-
гъэгъуэтыпхъэ сабий ІыгъыпІэхэр. Нэхъыбэу ахэр къуа-
жэхэм щылажьэхэращ. Унагъуэм и Илъэсым къриубы-
дэу сом мелуан 200 республикэ бюджетым щыщу хуэ-
дгъэлэжьэнущ сабий ІыгъыпІэхэр зэгъэзэхуэжыным», — 
къыхигъэщащ Темрезов Рэшид. 

Къэрэшей-Черкесым и Iэтащхьэ Тем-
резов Рэшид яхуэщыгъуащ Урысей Фе-
дерацэм и Хьэкум Нэхъыщхьэм и 
тхьэмадэ Лебедев Вячеслав и Iыхь-

Конституцэм и Махуэм 

ГъэсакIуэхэм 
       я  нэхъыфIыр

Зэгъэзэхуэжыныгъэхэр

Унагъуэм и Илъэсым

2024 гъэр унагъуэм и Илъэсу ягъэуващ икІи абы лэ-
жьыгъэ зэмылІэужьыгъуэ куэд хуагъэнэІуащ. Апхуэдэу, 
Къэрэшей-Черкес Республикэм и сабий ІыгъыпІэ 12 
ирызэрагъэзэхуэжын хьисэпкІэ республикэ бюджетым 
къыхагъэкІынущ сом мелуан 200.

Сессием къикIыу

ЗэхъуэкIыныгъэхэр
техъуащ «Ветеранхэм я категорие 
щхьэхуэхэм социальнэ дэIэпыкъуны-
гъэ ягъэгъуэтыным теухуа» респуб-
ликэ хабзэм и 3.2 статьям еIэзэщIэ-
ным теухуа» республикэ хабзэм и про-
ектым.

КъЧР-м и къэрал унафэщI къу-
лыкъухэм чэзууншэу, псом япэу ира-
гъэблэгъэну хуит цIыхухэр ягъэбел-
джылащ. Апхуэдэщ:

— добровольческэ къызэгъэпэ-
щыныгъэхэм хэтхэр, Урысей Феде-
рацэм IэщэкIэ Узэда и Къарухэм хуа-
гъэува къалэнхэр гъэзэщIэным щхьэ-
пэу, зауэ операцэ хэхам (СВО-м) и 
къэухьхэм иту Украинэм и щIына-
лъэхэм, Донецк, Луганск ЦIыхубэ Рес-
публикэхэм 2022 гъэм мазаем (фев-
ралым) и 24-м щегъэжьауэ, Запо-
рожскэ, Херсон областхэм 2022 гъэм 
фокIадэм (сентябрым) и 30-м къы-
щыщIэдзауэ щыIэхэр;

— Донецк, Луганск ЦIыхубэ Рес-
публикэхэм я къэрал власть къулыкъу-
хэм я унафэкIэ Донецк ЦIыхубэ Рес-
публикэм IэщэкIэ Узэда и Къарухэм, Лу-
ганск ЦIыхубэ Республикэм и ЦIыху-
бэ мылицэм, а республикэхэм я дзэ 

пакIэхэм хэту 2014 гъэм накъыгъэм 
(майм) и 11-м къыщегъэжьауэ за-
уэхэр;

— Урысей Федерацэм IэщэкIэ Узэда 
и Къарухэм, Украинэм и щIыналъэ-
хэм, Донецк, Луганск ЦIыхубэ Респуб-
ликэхэм 2022 гъэм мазаем (февралым) 
и  24-м къыщегъэжьауэ, Запорожс-
кэ, Херсон областхэм 2022 гъэм фо-
кIадэм (сентябрым) и 30-м щегъэ-
жьауэ щекIуэкI зауэ операцэ хэхам 
щагъэува къалэнхэр гъэзэщIэным 
щхьэпэ организацэхэм зэгурыIуэны-
гъэ ядэзыщIахэр.

Депутатхэм къащтащ Къэрэшей-
Черкесым и къэрал нагъыщэхэм    
щIагъу фIыщIапщIэхэр хэгъэхъуэным 
теухуа унафэхэм я проектхэр. Псалъэм 
и жыIэгъуэкIэ, «Къэрэшей-Черкес Рес-
публикэм и пащхьэм щиIэ фIыщIа-
гъэхэм папщIэ» Орденым хущIагъу 
ахъшэр сом мин 50-м икIынурэ сом 
мин 75-м нэсынущ. «ЩIыхь зиIэ», 
«ЦIыхубэ» щIыхьыцIэхэм зэ етыгъуэу 
хущIагъу ахъшэр - сом мини 10-р сом 
мин 20 хъунущ.

ДЭБАГЪУЭ Хьэтызэ

ГущIыхьэ IуэхукIэ

И  Iыхьлыхэм  яхуэщыгъуащ
лыхэмрэ и гъунэгъухэмрэ.

«Дунейм ехыжащ Урысей Феде-
рацэм и Хьэкум Нэхъыщхьэм и тхьэ-
мадэ Лебедев Вячеслав Михайлович. 

Урысей Федерацэм и Хьэкум Нэхъы-
щхьэм и тхьэмадэ IэнатIэм ар те-
тащ 1989 гъэ лъандэрэ. Фэеплъ нэху 
хуэфащэщ цIыху хьэлэмэтым, зи 
IэщIагъэм хуэIэпщIэлъапщIэу щыта 
лэжьакIуэм», — и телеграм-кана-
лым щитхащ Къэрэшей-Черкесым и 
Iэтащхьэм.

Зэхэмылъэлъэжауэ Къэрэшей-Чер-
кес Республикэм щылажьэ колхоз 
закъуэм и унафэщIу зэрыщытым 
къыдэкIуэу, Борлаковэ Маринэ Уры-
сейм и бзылъхугъэхэм я Къэрэшей-
Черкес хэгъуэгу Союзми и пашэщ, 
псапащIэ IуэхухэмкIи хуабжьу жу-
мартщ. А псоми я щхьэжу, ар щIали-
плIым я анэ насыпыфIэщ. 

Мы бзылъхугъэм щхьэкIэ жаIэу 
куэдрэ зэхыбох: «АдэфIым ипхъу щы-
пкъэщ, ерыщщ, зыхуигъэувыжа къа-
лэнхэр зэзыгъэхъулIэщ, къызэгъэпэ-
щакIуэ, унафэщI къызэрымыкIуэщ!»… 
И пэжыпIэкIэ аращ зэрыщытри. Нобэ 

Республикэм и мэкъумэш зыужьыныгъэм хэлъхьэныгъэшхуэ хуэзы-
щIа,  зи гуащIэдэкI лэжьыгъэкIэ пщIэрэ щIыхь куэдрэ къэзылъэщыфа 
адэфIым — лэжьакIуэ цIэрыIуэ Айбазов Рэмэзан и лъэужьым нобэ гуа-
щIафIэу ирикIуэ, экономикэ щIэныгъэхэм я кандидат, «Кубань» мэкъу-
мэш артелым и унафэщI Борлаковэ Маринэ и цIэр ди хэгъуэгум къы-
щымынэу, Урысейми къыщацIыху. Дауи, абы щхьэусыгъуэ хуэхъур ар 
унафэщI нэхъусауэ, къызэгъэпэщакIуэ-лэжьакIуэ къызэрымыкIуэу, гъэ-
сэныгъэшхуэ зыхэлъ цIыхуу жылагъуэм зэрахэтращ.

Щапхъэ

Бзылъхугъэ 
къызэрымыкIуэ

Борлаковэ Маринэ и унафэм щIэт 
IуэхущIапIэм, цIыху пщIы бжыгъэ здэ-
лажьэ колхозым и лэжьыгъэр къэ-
ралым щыщапхъэгъэлъагъуэщ. Абы 
щыхьэт тохъуэ иужьрейуэ «Дыщэ 
бжьыхьэ 2023» агропромышленнэ гъэ-
лъэгъуэныгъэм «Кубань» мэкъумэш 
артелым и унафэщI бзылъхугъэм 
къыхуагъэфэща нагъыщэ лъагэр — 
«Женщины в АПК» Урысейпсо зэпе-
уэм «Суперженщина» номинацэмкIэ 
ещанэ нагъыщэ зиIэ ЩIыхь тхылъ-
кIэ и цIэр къызэрыраIуар. 

Шэчыншэу, ар щIыхь лъапIэщ, а 
зэхьэзэхуэм хэта проекти 100-м щIи-

гъур, хэгъуэгухэм къабгъэдэкIауэ нэ-
рыбгэ 52-рэ зэрызэпэщIэтар Iуэхум 
къыхэплъытэмэ. 3

Зэпеуэ

«Урысейм нобэ и щы-
тыкIэр, и къэкIуэнур къызэ-
рыщыхъур, властым и къу-
лыкъухэм ялэжьын хуей 
мурад гъэнэIуахэр, зыужьы-
ныгъэ унэтIыныгъэ нэхъы-
щхьэхэр, абы дызэрыхуэ-
кIуэну Iэмалхэмрэ гъуэгуа-
нэхэмрэ, ди къэралым и 
цIыхухэм я псэукIэр егъэ-
фIэкIуэным мылъку хэлъ-
хьэныр — аращ ди къэ-
ралым и Пашэ Лъэщым и 
Зыхуэгъэзэныгъэр нэхъы-
щхьэу зыхуиунэтIар. 

Путин Владимир жиIащ 
хуитыныгъэр, мамыр гъа-
щIэм щыпсэуныр Урысейм 
адэкIи зэрихъумэнур. СВО-р 
зэрыщIидзэрэ блэкIа илъэ-
ситIым ди къэралым и 
лъэщагъыр, дунейпсо тер-
роризмэр къигъэувыIэн, 
ди къэралым и зэкъуэты-
ныгъэр ихъумэн зэрыхузэ-
фIэкIар къигъэлъэгъуащ», — 
етх Темрезов Рэшид.

«Ди сэлэтхэмрэ офицер-
хэмрэ – чыристанхэщ икIи 
муслъымэнхэщ, буддистхэщ 
икIи иудаизмэм тетхэщ, щэн-
хабзэ зэмылIэужьыгъуэхэм 

я  лIыкIуэхэщ, хэгъуэгу зэ-
хуэмыдэхэм къикIахэщ. Пса-
лъэ минкIэ нэхърэ, абыхэм  
IуэхукIэ зыкъагъэлъэгъуащ 
Урысейм и цIыхухэр зэкъуэ-
ту, зэрыIыгъыу лIыщIыгъуэ 

хъуауэ къызэрызэдэгъуэгу-
рыкIуэр — ар псоми яте-
кIуэ къарущ! Зэгъусэу, зызэ-
щIагъакъуэу ахэр зы Iуэ-
хум — Хэкур хъумэным 
щIобэн», — жиIащ Путин 

Владимир.
— Президентым игъэбел-

джылащ Урысейм и социаль-
но-экономикэ зыужьыны-
гъэм хуэунэтIа, мыхьэнэш-
хуэ зиIэ унафэхэмрэ къыхэлъ-

хьэныгъэхэмрэ. Ахэр яхьэ-
лIащ къэралми, хэгъуэгухэ-
ми я зыужьыныгъэм. Егъэ-
джэныгъэмрэ щэнхабзэм-
рэ, узыншагъэмрэ спортым-
рэ, мэкъумэш хъызмэтым-
рэ промышленностымрэ, ана-
гъэмрэ сабиигъуэмрэ защIэ-
гъэкъуэныр, экономикэм-
рэ цIыхухэм щIыуэпс гъуэ-
зыр яIэрыгъэхьэнымрэ, ухуэ-
ныгъэмрэ ЖКХ-мрэ – лъэ-
ныкъуэгъазэ къэс програм-
мэхэр, жэрдэмхэр, дэIэпы-
къуныгъэ Iэмалхэр къыхи-
лъытащ. Псом хуэмыдэу, 
ди къэралым и УнафэщIым 
гулъытэ хуищIащ унагъуэм, 
сабийхэм, абыхэм я узын-
шагъэр, егъэджэныгъэмрэ 
социальнэ зэIузэпэщыны-
гъэмрэ егъэфIэкIуэным.

Зыхуэгъэзэныгъэм ипкъ 
иту, Президентым къыхи-
гъэщащ «Семья», «Продол-
жительная и активная 
жизнь», «Молодежь России», 
«Кадры», «Экономика дан-
ных» лъэпкъ проектыщIэ-
хэмрэ зауэ операцэ хэхам 
хэтхэм яхуэгъэза «Время 

Героев», «Земский работ-
ник культуры», «Пересе-
ление граждан из аварий-
ного жилья» федеральнэ 
программэхэмрэ зэрыри-
гъажьэр. Ахэр хуэгъэзащ 
цIыхухэм я щыIэкIэ-псэу-
кIэр егъэфIэкIуэным, ди къэ-
ралымрэ ди цIыхухэмрэ я 
зыужьыныгъэмрэ ефIэкIуэ-
ныгъэмрэ. 

Мы Зыхуэгъэзэныгъэр 
ди къэралым къыщымы-
нэу, зэрыдунейуэ я тхыдэм 
къыхэнэнущ. Сыту жыпIэмэ, 
ди Лъэпкъ Пашэм иджы-
ри зэ къигъэлъэгъуащ Уры-
сейм и лъэщагъыр, и 
щхьэхуитыныгъыр, и ина-
гъыр. Дэ къытлъыкъуэтщ 
ди блэкIа къулейр, ауэ дя-
пэкIи къытпэщылъщ те-
кIуэныгъэрэ ехъулIэныгъэ-
рэкIэ гъэнщIа къэкIуэну 
лъэщ, — къыщIигъужащ 
ди хэгъуэгум и лIыщхьэм.

КъЧР-м и Iэтащхьэмрэ 
и Правительствэмрэ я 

пресс-къулыкъу

КъэкIуэну  лъэщ  къытпэщылъщ
 Президентым и Зыхуэгъэзэныгъэм кърикIуэу

Урысей Федерацэм и Президент Путин Влади-мир УФ-м ФедерацэмкIэ и 
Советым хуищIа Зыхуэгъэзэныгъэм хэтащ Къэрэшей-Черкесым и Iэтащхьэ 
Темрезов Рэшид зи пашэу ди хэгъуэгум икIа лIыкIуэ гупыр.

Зи  махуэхэр  къызэхъулІэ

Гъатхэпэм и 1-р —  эксперт-криминалистым и IэщIагъэ Махуэщ

2024 гъэм гъатхэпэм и 1-м илъэси 105-рэ ирокъу эксперт-криминалист къулыкъур. ЛІыщІыгъуэм щІигъу гуащІэдэкІ гъуэгуанэр ехъулІэныгъэрэ зыужьы-
ныгъэрэкІэ гъэнщІащ. Къулыкъум щылэжьа ветеранхэм ягъэтІылъа лэжьэкІэфІыр, Іуэху бгъэдыхьэкІэ къабзэр хабзэ яхуэхъуауэ, фІыр ягъэбагъуэу щІэблэм  
лэжьыгъэр пащэ.

Я ІэщІагъэ Махуэм хуэ-
кІуэу, зыхуэдгъэзащ Жэгуэ-
тэн Музэчыр. Абы и цIэр  
пресс-къулыкъум къытху-
риІуащ. Ауэ, пэжыр жы-
тІэнщи, щІалэм нэІуасэ ды-
щыхуэхъуам, тІуащІэу ди 
гуапэ хъуащ, сыту жыпІэмэ 
ар редакцэмкІэ хамэтэкъым. 
АтІэ, дунейм тетыхункІэ 
«Черкес хэку»-м и щІэджы-
кІакІуэ,  и лэжьэгъу, и ны-
бжьэгъу щыпкъэу псэуа, Хъу-
мэрэныжь дэса Жэгуэтэн 
Мурат и къуэрылъхущ Му-
зэчыр. Тхьэр ахърэт нэху- 
кІэ зыхуэупсауэ къыщІи-
гъэкІын Мурат и гъащІэ 
псом адыгэгурэ лъэпкъы-
псэу псэуащ, абы къыпэ-
кІуэнкІэ хъуну лъэпкъ Іуэ-
хуу зыри гулъытэншэу къи-
мыгъанэу. 

Музэчыр 1996 гъэм 

щегъэжьауэ МВД-м хэтщ, 
ІэнатІэ зэхуэмыдэхэм пэ-
рытащ. 2005 гъэм хыхьа-
уэ, нобэр къыздэсым экс-
перт-криминалист къулы-
къум пыщIащ, Карачаевск 
къалэм щолажьэ, унафэ-
щІым и къуэдзэщ, подпол-
ковникщ. 

— Музэчыр, уи адэ-
шхуэмкІэ ди псалъэр ед-
гъэжьэну хуэфащэу къы-
долъытэ. Шэч хэлъкъым, 
абы къытепщІыкІа щІэ-
блэм нэхъыжьыфІым хьэл-
щэныфІ дэфлъэгъуащи, 
ахэр нобэ узыпэрыт Іэ-
натІэм къыпщхьэмыпэн-
кІэ Іэмал иІэкъым...

— Тхьэм фигъэпсэу! Пэжщ 
жыфІэр. Гугъущ леягъэ, 
укІыгъэ, сыт хуэдэрей ха-
бзэкъутэныгъэри сабыру 
бгъэву, уи щэн уимыкІыу, 

уи къалэныр бгъэзэщІэныр. 
ИкІи апхуэдэм деж адэ-
шхуэм и дерсхэр сэбэпы-
шхуэ къысхуохъу. Абы хуэ-
фэщэну дунейм дытетмэ — 
ди насыпщ. 

— Эскперт-криминалис-
ту еджэну хуейм дауэрэ а 
ІэщІагъэр зригъэгъуэты-
фыну?

— МВД системэм щІэн-
гъуазэ щызэбгъэгъуэты-
нымкІэ, хэхауэ эксперт-кри-
миналист ІэщІагъэм ухуе-
джэну уаунэтІ. Ауэ, жагъуэ 
зэрыхъущи, ІэщІагъэм хуе-
джэну кІуэр мащІэщи, 
МВД-м хэтхэм къыхахри хуа-
гъэхьэзыр. Абы теткІэрэ, 
ену, зэпымыууэ, ди щІэны-
гъэм, ІэщІагъэм хыдогъа-
хъуэ. Псыхуабэ (Пятигорск), 
Москва, Санкт-Петербург, Вол-
гоград, къалэ зэхуэмыдэ-   

хэм си щIэныгъэ нагъыщэм  
сэри щыхэзгъэхъуащ.  

Зэгуэр мы къулыкъум 
пэрыувар къыхэкІыжкъым, 
хьэщыкъ хуохъури. Апхуэ-
дэу, сэ чэнджэщэгъуи, щап-
хъэгъэлъагъуи схуэхъуащ 
си къуажэгъу ГъукІэмыхъу 
Мурат. Езыр илъэс куэд 
хъуауэ лажьэт сэ Карачаевск 
МВД-м сыщыхыхьам икІи 
и фІыщІэ хэлъщ нобэ сы-
зыпэрыт ІэнатІэм.  Илъэс 
куэд хъуауэ мы къудамэм 
щолажьэ Хьэбэз МВД-м хэт 
Щохъужь Сэхьид. Ари нэ-
хъыщIэхэм ди щапхъэгъэ-
лъагъуэ нэхъыжьыфIщ.  

— Эксперт-криминалис-
тыр — хэт ар, сыт и Іуэху-
щІафэ?

— КІэщІу жыпІэмэ —
хабзэкъутэныгъэ къыздэ-
хъуам уликэхэр къэгъуэтын, 

ахэр щІэплъыкІын, джын. 
Ар ди къалэнщ. Абы къы-
зэщІеубыдэ сыт хуэдэрей 
хабзэкъутэныгъэри — цІыху 
укІыгъэм щегъэжьауэ ды-
гъугъэ мыхьэнэншэм щы-
щІэкІыжу. Эксперт-крими-
налистым къэхъуам, къыз-
дэхъуа щІыпІэм къыщи-
гъуэтам, ар зэриджам, зы-
хуэдэр зэрызэригъэзэхуам 
куэд елъытащ. 

— Кинохэм къагъэлъа-
гъуэ пхъуантэ цІыкІухэр 
фиІэ, сыт абы дэлъыр?

— ДиІэщ пхъуантэ цІыкІу-
ри. «Чемодан эксперта-кри-
миналиста» жыхуиІэращ ар. 
Абы дэлъщ щІыпІэм къы-
щыхъуар къызэрытплъы-
хьын, дызэрыІэбэн, хим-
пкъыгъуэ зэхуэмыдэхэр. А 
псоми щІыгъужщ литера-
турэри, ар пхъуантэм дэ-
мылъми, ди Іэпэгъущ.  
Химическэ пкъыгъуэхэм я 
мыхьэнэр, ялэжьыр, къы-
зыхуэбгъэсэбэпынур къыб-
гурыІуэн папщІэ, уеблэмэ, 
курыт еджапІэ дерсхэм ды-

щыхэІэбэжи къохъу. 
— ЩІэпхъаджагъэр къы-

щыхъуа щІыпІэр щІэф-
щыкІыным зэман дапщэ 
ихьрэ? 

— Псори къызыхуэтын-
шэу зэбгъэзэхуэным, щІэп-
плъыкІыным, нэхъ мащІэ-
рейми, зы сыхьэт ехь.

— Хабзэхъумэ къулы-
къум хэтхэр «интуиция» 
жыхуиІэмкІэ лъэрыхьщ. 
Ар бгъэунэхуа уэ?

— Следственнэ гупыр 
щІыпІэм щолажьэри, дэ абы-
хэм жаІэр дощІэ, дадоІэ-
пыкъу. ІэпапІэ, лъакъуапІэ, 
шэгын, хабзэр зыкъутам 
къыкІэрыхуа гуэр… — зэ-
хуэмыдэщ гу зылъытта-
пхъэмрэ къызэхуэтхьэсы-
пхъэмрэ. Шэч хэлъкъым, а 
жыхуэпІэ «интуициери» къы-
щытщхьэпи, дыкъыщимы-
гъапцІи куэдыкІейщ. Ара-
ми, илъэс куэд хъуауэ къу-
лыкъум ущыхэткІэ, плъэ-
гъуар зыхуэдэр къыбгуры-
мыІуапІэ имыІэу уохъу. 

2023-2024 еджэгъуэ илъэс-
хэм я къэпщытэжыныгъэ 
къэрал экзаменхэр щІидзэ-
ным зэману къэнэжар ма-
щІэщ. КИА — къэрал къэ-
пщытэжыныгъэ аттестацэ 
жыхуиІэм экзамен лІэужьы-
гъуэ куэд къызэщІеубыдэ: 
ГВЭ, ОГЭ, ЕГЭ икІи а псо-
ми адэ-анэхэри, еджакІуэ-
хэри тыншу щымыгъуэзэ-
ным зыри хуэІуакъым.

Абы ипкъ иткІэрэ, Чер-
кесск къалэм дэт, зи №18 
гимназием е 9-11-нэ класс-
хэм хэсхэмрэ адэ-анэхэмрэ 
зэІущІэ-презентацэ ядригъэ-
кІуэкІащ еджапІэм и уна-
фэщІ Жэндар Рабият Фе-

Гъэунэхуныгъэхэм  хуэкІуэу

Хьэбэз къуажэми, районми, республикэ-
ми, адыгэ лъэпкъми я къуэ щыпкъэу зи 
гъащIэр езыхьэкIа, цIыхугъэмрэ езым хэлъа 
гъэсэныгъэмрэ зыгъэнэхъапэу дунейм тета 
Аслъэнхэ Хьэмырзэ псалъэ гуапэхэмкIэ ягу 
къагъэкIыжащ мы махуэм. Зэхыхьэр фэеплъ 
пхъэбгъу къызэIухыным хуэгъэза Iуэхугъуэу 
щытами, къэпсалъэхэм къыхамыгъэщ хъуа-
къым дадэ Iумахуэм хэлъа гушыIэшхуэр, 
сыт щыгъуи гукъыдэж зиIэ цIыху нэхуу ду-
нейм зэрытетар, акъыл узэщIа зэрыбгъэдэ-
лъар, цIыкIуи ини пщIэшхуэ яхуищIу, фIыуэ 
илъагъуу зэрыпсэуар… Нэрылъагъут Хьэмыр-
зэ иджыри псэу щIыкIэ цIыху фIылъагъу-
ныгъэм зэрыхэмынар.

Фэеплъ пхъэбгъур къыздызэIуах зэIущIэм 
къеблэгъащ Къэрэшей-Черкес Республикэм 
и ЦIыхубэ ЗэIущIэм (Парламентым) и депу-
тат, ДАХ-м и вице-президент, КъЧР-м и Адыгэ 
Хасэм и тхьэмадэ Аслъэнхэ Алий, Хьэбэз 
муниципальнэ район Советым и тхьэмадэ 
Тэмазэ Рэмэзан, район администрацэм и 
тхьэмадэм и къуэдзэ Унэжь Олег, Хьэбэз 
къуажэм и Iэтащхьэ Туаршы Беслъэн, район 
администрацэм епха Жылагъуэ Советым и 
тхьэмадэ МыкIытIэ Владимир, Хьэбэз, Абазэ 
районхэм я военкоматым и лIыкIуэ Хьэмдэхъу 
Арсен, Росгвардием и хэгъуэгу Управленэм 
къикIа хьэщIэхэр, курыт еджапIэм и егъэ-
джакIуэхэмрэ ныбжьыщIэ хэкупсэхэмрэ, къуа-
жэдэсхэр, Iыхьлыхэмрэ гъунэгъухэмрэ. ЖыпIэ-
нурамэ, Аслъэнхэ я пщIантIэм дэхуэтэкъым 
Хьэмырзэ и цIэкIэ а махуэм цIыхуу зэхыхьар.

Фэеплъ Iуэхугъуэр езыгъэжьа, щэнха-
бзэм и лэжьакIуэ Мамхэгъ Зуридэ кIэщIу 
ириплъэжащ Хэку зауэшхуэм и ветераным и 
гъащIэм и къекIуэкIыкIам, и зауэ гъуэгуанэм.

— Нобэ зи гугъу тщIы лIыхъужьыр — 
Аслъэнхэ Хьэмырзэ, 1917 гъэм Хьэбэз къуа-
жэм къыщыхъуащ. И ныбжьыр илъэс 22-м 
иту, 1939 гъэм дзэ къулыкъум ираджащ. 1941 
гъэм Хэку зауэшхуэр къыщыхъейм, е 4-нэ Ук-
раинэ фронтым хэту зауэм Iууващ. Старши-
на, отделенэм и командир, Сталинград фрон-
тым Iута 163-нэ IэфIауэ дивизэм хэта, «Кур-
ская Дуга» мафIэсыр зи нэгу щIэкIа, Днепр 
псым зэпрыкIын къызыхуихуа, Киев фашист-
хэм къаIэщIэзыхыжахэм ящыщт ди хэкуэгъу 
зауэлI хахуэр.

Хьэмырзэ къулыкъум къыщыхэкIыжар, 
зыщалъхуа и къуажэм къыщыдыхьэжар 1946 
гъэм и накъыгъэ (май) мазэращ, зауэр зэ-
риухрэ илъэс текIыжауэщ… Апхуэдиз зауэ 
гъуэгуанэ хьэлъэмрэ кIыхьымрэ тетами, 
Хьэмырзэ емытIысэхыу, щхьэкъэмыIэту къэ-
ралым и зэфIэувэжыныгъэм хуэлэжьащ, ху-
зэфIэкI къимыгъанэу, и цIэ фIыкIэ жари-

Хэку зауэшхуэм щыгъуэ нэхъыбэ дыдэ жырыш (танк) зыхэта зэхэуэ здыщекIуэкIауэ ялъытэ, «Курская битва» фIэщыгъэцIэр 
зиIэу тхыдэм къыхэна, цIыху мелуанитI, жырыш мини 6, кхъухьлъатэ миниплI здызэпэщIэта мафIэс жыхьэнмэр зи нэгу щIэкIа 
зауэлI - лIыхъужьт Хьэбэз къуажэм къыщалъхуа икIи щагъэтIылъыжа Аслъэнхэ Хьэмырзэ Ахьмэд и къуэр. Хэкум и хъумакIуэм и 
Махуэм ипкъ иту, Хьэмырзэ зыщыпсэуа унэм къыщызэIуахащ абы и фэеплъыр зыгъэщыпкъэ пхъэбгъур. 

Ди лъэпкъэгъу зауэлI гуейм къикIуа зауэ гъуэгуанэр хьэлъащ. Ардыдэу зэрыщытам шэч къытыуагъэхьэкъым ди хэкуэгъу 
лIыхъужьым зауэм Iуту къилъэща фIыщIэ нагъыщэхэм: япэ, етIуанэ нагъыщэ зиIэ Хэку зауэшхуэ орденитI, «Вагъуэ Плъыжь» 
медалитI, «За боевые заслуги» медалитI… А псоми къадэкIуэу Хьэмырзэ зыхэхуа зэхэуэ хьэлъэ дыдэхэм теухуа тхыдэ дэфтэрхэм 
ущриплъэжкIэ, Курск, Сталинград къалэхэм я Iэхэлъахэм щекIуэкIахэр щыщIэбджыкIыжкIэ, нэгум къыщIэувэр советыдзэм и сэ-
лэтым игъэвын къыхудэхуа щытыкIэ хьэлъэ дыдэращ…

Фэеплъ зэхыхьэм къикIыу

«ХэкIакъым  я  псэр  
     лIыхъужь  нэсхэм…»

гъэIэу собесым,  инспектору, Iутащ Киров и 
цIэр зезыхьэ колхозым и Советым и тхьэма-
дэу щытащ, «Виток» завод цIэрыIуэми и гуа-
щIэ щигъэтIылъащ.

Пенсэ ныбжьым щынэсым тIысыжами, 
жыджэр дыдэу ветеран зэщIэхъееныгъэм 
хэлэжьыхьащ. Жьыщхьэмахуэ дахэ хъуауэ, и 
ныбжьыр илъэс 90-м иту, 2007 гъэм жэпуэ-
гъуэм (октябрым) и 9-м Хэку зауэшхуэм и 
ветераныр  дунейм ехыжащ.

Хьэмырзэ къыщIэхъуащ щIалихрэ зыпхъу 
закъуэрэ. Абыхэми я адэ-анэр ягъэгуфIащ 
щIэблэ бжыгъэншэкIэ. Хьэмырзэ и быным 
къащIэхъуащ сабий 41-рэ. Абыхэм къащIэ-
хъуэжащ ныбжьыщIэ 19. Иужьрейхэми ягъуэ-
тыжащ нану цIыкIуи 3… НобэкIэ ахэр цIыху 
63-м нэсащ. Тхьэм игъэузыншэхэ! ИкIи, я нэхъ 
сабийм деж къыщегъэжьауэ ахэр щагъэгъуа-

зэ дадэшхуэм къикIуа лIыхъужь гъуэгуанэм.
Быным ягу ихукъым я адэ, дадэ Iумахуэ 

Хьэмырзэ лъабжьэ быдэу, щIэгъэкъуэн лъэ-
щу зэраIар, сыт хуэдэ IуэхумкIи Iущыгъэ зы-
хэлъ чэнджэщ щагъуэту зэрыщытар.

Хьэмырзэ и къуэрылъху, военнэ дохутыр,  
Росгвардием и къулыкъущIэ Арсен гушхуэны-
гъэ хэлъу ирокIуэ и адэшхуэ хахуэм и щIыхь 
гъуэгуанэм:

«Си адэшхуэр сыт и лъэныкъуэкIи быным 
щапхъэ тхуэхъуу псэуащ. Ар ящыщт гъащIэ-
ри цIыхури фIыщэу зылъагъухэм, псэ къару 
мыкIуэщI хэлът, гуапагъэр къебэкIт, гукъы-
дэжыр зэи игъэкIуэдтэкъым. И щIэблэм гъэ-
сэныгъэ нэс яхэлъыныр, щIэныгъэ ябгъэ-
дэлъыныр псом япэ иригъэщт. Дадэ и гура-
щэр къехъулIащ: и бын къэс ищхьэ щIэныгъэ 
зрагъэгъуэтащ, адэм къахилъхьа хабзэхэм 

емыпцIыжу дунейм тетщ. Дэри, абыхэм 
къакIэлъыкIуэхэри аращ дызыщIапIыкIар.

Срогушхуэ си щхьэкIэ си адэшхуэм и лъэ-
ужьым сызэрырикIуэм. Абы хуабжьу и гуа-
пэт къулыкъу Iуэхум, дохутыр IэщIагъэм си 
гъащIэр епха зэрыхъуар. Саратов военнэ ме-
дицинэ академиер къэзухри, военнэ дохуты-
ру лэжьэн щIэздзащ, жылагъуэм сэбэп къы-
зэрыхуэсхьыным сыхущIокъу, абыкIи, солъы-
тэ, си адэшхуэм и фэеплъыр згъэлъапIэу».

ЩIэблэмкIэ 
уасэншэ гукъэкIыжхэр…

«ЩIытIым дыдэлът... Къызэхыдох фа-
шист жырыш хьэлъэхэр къыдэбгъэрыкIуэн 
зэрыщIадзэр. СызыIуплъа сэлэт щIалэщIэ 
цIыкIум и нэгум щислъэгъуар гужьеигъуэт: 
здэжэныр зымыщIэм щIым зыхиIулIащ.

Зауэм и нэщIэбжьэм сипсыхьауэ зыслъы-
тэж пэтми, бийм и жырыш хьэлъэр гызу 
къытхуэкIуэу къыщыслъагъум: «Си анэр зэ 
слъагъужатэмэ...» гупсысэращ си щхьэм япэ 
къилъэдар. 

ФIы дыдэу сцIыхут: нэмыцэ жырышыр 
щIытIым пхыкIамэ, абы дэлъыр зэрыпсэууэ 
щIилъхьэжынут. «Ди псэр пыту дыщIатIэ-
жынущ иджыпсту», — аращ етIуанэу сызэ-
гупсысар…» 

АдэкIэ жызыIэжар щIалэщIэращ:
«Хьэмырзэ ящыщтэкъым къыщыщIынум 

ежьэу щысынухэм. Сержант нэхъыщIэ Ас-
лъэнхэ Хьэмырзэ жырышым пэщIэт лагъы-
мыр къищтэщ, щIытIым къыдэпкIри, къыт-
хуэкIуэ бий жырышым хуидзащ. Жырыш хьэ-
лъэр гызу  къызыщIэувыIыкIри, зэуэ мафIэ 

къыщIэнащ. НапIэзыпIэм абы зым зыр иужь 
иту фашистхэр къипкIын щыщIадзэм, Хьэ-
мырзэ абыхэм IэщэкIэ яхэуэу хуежьащ»... 

Мис апхуэдэу, адыгэ щIалэм зэрихьа гуе-
ягъым и фIыщIэкIэ, Хьэмырзи, а сэлэт ныб-
жьыщIэ цIыкIури а зэхэуэ хьэлъэм къелауэ 
щытащ. ЗауэлIым и зы наградной дэфтэ-
рым мыпхуэдэу итщ: 

«1944 гъэм фокIадэм и 14-м Краков облас-
тым хыхьэ Сакскэ районым щыщ Плонна 
къуажэм щIэзэууэ, Аслъэнхэ Хьэмырзэ щхьэ-
мыгъазэрэ ерыщу бийм пэщIэтащ, абыхэм я 
мафIэс хьэлъэм къыпимыкIуэту, япэ дыдэ 
къуажэм дыхьащ. Уэрамхэм щекIуэкI зэхэуэ-
хэм фашисти 5 щиукIащ, зэпымыууэ сове-
тыдзэм и батальоным къахэуэ, ипэкIэ кIуэ-
тэну лъэкIыныгъэ къазымыт нэмыцэ быда-
пIитI зэхикъутащ. 

1944 гъэм фокIадэм и 18-м Хьэмырзэ и 
гупым хэт сэлэтхэр щIыгъуу фашистхэм я 
ебгъэрыкIуэныгъэ хьэлъитI къызэпаудащ, езым 
и щхьэкIи нэмыцэ сэлэти 4 иукIащ».

Мы архив дэфтэр закъуэми IупщI дыдэу 
къыдегъэлъагъу Хьэбэз къуажэр зэрыгу-
шхуэ, Хэку зауэшхуэм и ветеран лъапIэ Ас-
лъэнхэ Хьэмырзэ хэлъа лIыгъэр, сэлэт щхьэ-
мыгъазэу, шынэ зымыщIэу зэрыщытар. 

Фэеплъ зэхыхьэм къыщыпсэлъахэми ар 
къыхагъэщащ. ЩIэблэр къыхураджащ я къуа-
жэгъу лIыхъужьым хэлъа щыпкъагъэмрэ  
хэку фIылъагъуныгъэмрэ я щапхъэу щы-
тыну.  Куэду щыIуащ хэкупсэ усэхэмрэ ма-
къамэхэмрэ. ИкъукIэ я Iэпкълъэпкъхэр гъэ-
жауэ, зауэлI фащэхэри екIупсу ящыгъыу, мы 
Iуэхугъуэм хэтащ Арэшыкъуэ Р. и цIэр зезы-
хьэ Хьэбэз курыт еджапIэм и ныбжьыщIэ 
хэкупсэхэр. Хьэмырзэ и щIэблэ дыдэхэу Ами-
нэ, Руслан сымэ я дадэшхуэ лIыхъужьым хуа-
гъэфэща усэ хэкупсэхэм къеджащ.

Къэпсэлъэныгъэхэр зэфIэкIа нэужь, фэеплъ 
пхъэбгъур къызэIуахыну хуагъэфэщащ вете-
раным ипхъу закъуэ Любэ, Адыгэ Хасэм и 
тхьэмадэ Аслъэнхэ Алий, Хьэмырзэ и къуэ-
рылъху Арсен сымэ.

Я адэ, адэшхуэ лъапIэм жылагъуэмрэ влас-
тымрэ къыхуащIа пщIэмрэ щIыхьымрэ фIы-
щIэ псалъэкIэ пэджэжащ Аслъэнхэ я лъэ-
пкъыр, Хьэмырзэ и къуэ Исмел.

ЛIыхъужьу зауэм Iута, цIыху щыпкъэу зи 
гъащIэ псор езыхьэкIа Аслъэнхэ Хьэмырзэ 
и щIыхьыр адэкIи зыхъумэну а пхъэбгъум 
къеIуатэ мамыр гъащIэр къытхуэзылъэща-
хэм я фэеплъыр зэрыуахътыншэр. 

ЦIыхурщ, жылагъуэрщ фэеплъыр зыхъу-
мэр. Зыщывмыгъэгъуэпщэ!

АБИДОКЪУЭ (ЩОХЪУЖЬ) Люсанэ

менхэм зи узыншагъэкІэ 
дагъуэ зиІэхэри, итыжын 
хуейуэ экзамен щІыхуэ къы-
зытенахэри, хамэ къэрал-
хэм щыІэхэри, СИЗО, абы 
хуэдэ къинэмыщІ щІыпІэ-
хэм щаІыгъхэри къызэры-
зэщІрагъэубыдэр икІи гим-
назиер апхуэдэ лэжьыгъэм 
зэрыхуэхьэзырыр. 

А псалъэхэр нэІурыту 
къыщагъэлъэгъуащ экра-
нышхуэмкІэ. Иужьым уп-
щІэ куэд къаІэтащ икІи дэт-
хэнэми жэуап гъэхуа ира-
тащ гимназием и унафэ-
щІымрэ егъэджакІуэхэмрэ.  

ТУАРШЫ Ирэ

щІакІуэу щытынур фэращ — 
еджакІуэхэр, дэращ — егъэ-
джакІуэхэмрэ адэ-анэхэмрэ. 
Ди зэІущІэр нэхъыбэу зыте-
ухуауэ щытынур мы гъэм 
экзамен тыкІэм, щатыну 
пІалъэм халъхьа зэхъуэ-
кІыныгъэхэращ, — жиІащ 
гимназием и унафэщІым. 

Жэндар Рабият къыте-
псэлъыхьащ ГИА-м хэт еджа-
кІуэхэм, сыт хуэдэ экзамен 
лІэужьыгъуэм сыт хуэдэ 
классхэр хиубыдэми наІуэ 
ищІащ. ЖиІащ щІэнгъуазэ 
къэпщытэжыныгъэ экза-

Егъэджэныгъэ

ликс и пхъум.
— Нобэрей зэІущІэм ипэ 

къихуэу фахуэзащ Къэрэ-
шей-Черкес Республикэм 
егъэджэныгъэмкІэ и Ми-
нистерствэми, Управленэми 
я лIыкIуэхэм, класс уна-
фэщІхэм. Куэдым фыщы-
гъуэзэххэщ. Псори зытеу-
хуар дызыхуэкІуэ экзамен-
хэращ. ЕджакІуэхэр, адэ-анэ-
хэр, егъэджакІуэхэр къы-
зыхуэтыншэу дыщыгъуэ-
зэн хуейщ экзамен щыты-
кІэ псоми. АтІэ, пІалъэр 
къэсмэ лэжьыгъэм и гъэзэ-

— УкІыгъэ, дыгъугъэ, 
къинэмыщІ шынагъуэ къы-
здэхъуам лъэужь къыща-
мыгъанэ, зыри щывмы-
гъуэт къэхъурэ?

— ЗэрыжаІэщи, лъэ-
ужьыншэ щІэпхъаджагъэ, 
хабзэкъутэныгъэ щыІэкъым. 
МащІэ-куэдми, зыгуэр къэ-
мынэнкІэ Іэмал иІэкъым. 
НэгъуэщІ лъэныкъуэщ а 
лъэужьыр ягъэкІуэдыну, ды-
трагъэплъэкъукІыу лъэужь 
нэпцІ дытрагъэувэну Іэ-
малхэр щызэрахьэр. Пса-
лъэм папщІэ, унагъуэм ис 
гуэрым дыгъугъэр игъэ-
хъауэ, нэгъуэщІым тригъа-
щІэу, апхуэдэу къытщигъэ-
хъуным и Іэмалхэр щызэ-
рахьэ куэдрэ дрехьэлІэ.

— Уэ дауэ уеплърэ, мы 
дуней дахэшхуэм темы-
хуэжу, Іеягъэ ящІэныр сыт 
къызыхэкІыр? УрихьэлІэ-
хэм ящыщу нэхъ хьэлъэ 
дыдэу къэплъытэр сыт хуэ-
дэ хабзэкъутэныгъэхэра?

— Хабзэкъутэныгъэ къэс 
езым и щхьэусыгъуэ иІэщ. 
Зэрылъагъу мыхъу цІыхуитІ 
укІыгъэм щызэрыхуэшэ щы-
Іэщ, хамэ мылъкум фІыуэ 
хэпсэукІыну хуейуэ, нэгъуэ-
щІым и мылъкур зэзылъэ-
фалІэми нэгъуэщІщ и щхьэу-

сыгъуэр. Афияным, фадэм 
игъэудэрэщхъуами фІыкъым 
и ІуэхущІафэр. 

Хьэлъэщ унагъуэм и 
гъащІэ псом иугъуеяр щы-
фІадыгъукІэ. Ауэ зыуи схуэ-
мыгъэври, сызэмысэри са-
бий укІыгъэращ, сабий щы-
хэкІуадэкІэщ.  Сигу къокІыж 
Карачаевск къыщыхъуа 
гуІэгъуэр. Я гъунэгъу пща-
щэ цІыкІур здаукІа фэтэ-
рым япэ щІыхьэн къызы-
худэхуар сэращ. Узижа-
гъуэм Іууплъэт а теплъэ-
гъуэм. Ауэ… ГущІыхьэм зы-
зэщІезгъэубыдэмэ, си къа-
лэн схуэгъэзэщІэнукъым.  

— ЩІэпхъаджагъэхэр, 
укІыгъэхэр нэхъыбэ хъуа-
уэ жыдоІэ зэпыт. Апхуэ-
дэ зэрыщытыр? 

— Быдэу жысІэфынущ: 
хьэуэ. Иджы хъыбарегъа-
щІэр, социальнэ зэпыщIэ-
ныгъэхэр нэхъыбэ хъуащ, 
зыри ущэхуауэ пхуэІыгъыж-
къым, псори утыку кърахьэ. 
ИпэкІэ апхуэдэу щытакъым. 
Аращ щІэпхъаджагъэр нэ-

хъыбэ хъуа къытщызыгъэ-
хъур. 

— Эксперт-криминалис-
тым и махуэр дауэ зэхэт, 
сыт абы и пщалъэр?

— Лэжьэгъуэ пщалъэ мы 
къулыкъущІэм иІэкъым. 
Жэщми укъагъэтэджыжы-
ныр, зыгуэр къыщыхъуа 
щІыпІэм унэсыныр — дэр-
кІэ къызэрыкІуэщ. ГъэщІэ-
гъуэнщ лэжьэгъуэ сыхьэ-
тыр щиухым ехъулІэу ди 
лэжьапІэм дыкъыщІэкІы-
жыну ди насып къихьамэ. 
«СхузэфІэкІащ, сгуэщІащ» 
щыжыпІэфращ уи лэжьэ-
гъуэ махуэр къохъулІауэ 
щыплъытэфынур. 

— ЛэжьапІэр уи гъа-
щІэщ, уи псэукІэ щыты-
кІэщ. Арами, абы укъыщы-
дэхуэм, сыт узыдихьэхыр?

— НэгъуэщІ щІыпІэхэм 
сыкІуэныр, зысплъыхьыныр 
си хъуэпсапІэщ сыт щы-
гъуи. Сурэт техынри сфІэфІщ. 

— ТелевизорымкІэ, экра-
нышхуэмкІэ къагъэлъа-
гъуэ детектив кинохэр 

пэжыгъэм техуэрэ?
— Экран кинор хуабжьу 

къыщхьэщокІ къэхъупэм. 
«Человек с бульвара Каппу-
цинов» кино хъарзынэ щы-
Іэщ. Абдеж «Джони, хочу 
монтаж» жэуэ пщащэм зэ-
рыщыжиІэм хуэдэщ экра-
ным тлъагъур. Эксперт-кри-
миналистым и лэжьыгъэр 
зыгуэр къыщыхъуа щІы-
пІэм щыщІедзэри, «Іэни-
Іэти зэщІалъхьэжыху» жы-
хуиІэу хэтщ пэжыгъэр, за-
хуагъэр зэфІэгъэувэжыным 
епха лэжьыгъэшхуэм.  

— Эксперт-кримина-
лист къулыкъур зэрыщы-
Іэрэ лІыщІыгъуэм щІи-
гъуащ. А илъэсхэм къри-
убыдэу зэхъуэкІыныгъэ 
куэд игъуэта абы?

— Техникэ и лъэны-
къуэкІэ зэхъуэкІыныгъэ за-
щІэщ икІи абы ди лэжьы-
гъэр хуабжьу къегъэпсын-
щІэ. Ауэ эксперт-кримина-
листым и лэжьыгъэр ири-
гъэкІуэкІынымкІэ мардэ, 
хабзэ зэкІэлъыкІуэкІэхэр 

зэрыщытащ, зэхъуэкІыны-
гъэшхуэ игъуэтакъым.  Зы-
зымыхъуэжыр зыщ — щІэ-
пхъаджагъэм лъэпкъ зэхэ-
гъэжи, дингуэши иІэкъым. 
Зыщ абы и теплъэр — жы-
лагъуэр хьэлэбэлыкъ хэ-
дзэн, гуауэ, нэпс къэгъэ-
щІын…

— Узэрылажьэрэ узы-
темыкІ хабзэр сыт? ГущІэ-
гъур къыптекІуэу, уи лэ-
жьыгъэм зэран къыщы-  
хуэхъу къэхъуа?

— ГущІэгъу, гъунэгъу-
жэрэгъу ди къалэнхэм къы-
хэбгъахуэ хъунукъым. Ап-
хуэдэу щытыкІэр хъуамэ, 
лэжьыгъэр зыщхьэщыс-
хынкІэ сыхуитщ. Ауэ, щІэ-
пхъаджагъэр зыгъэхъар си 
жагъуэгъууи, си гъунэгъу-
уи щрет, сызытемыкІынур 
зыщ — си зэран езгъэкІы-
нукъым, си дэфтэркІэ и 
гъащІэм, и дуней теты-
кІэм нэгъуэщІ кІуэрабгъу 
игъуэтынкІэ зэрыхъунур 
къызгуроІуэри, сызытеу-
кІытыхьыжын сщІэнукъым. 

Гъатхэпэм и 1-р —  эксперт-криминалистым и IэщIагъэ Махуэщ

Сыт имыгъэхъами, хьэпсэм 
исари зэгуэр къикІыжыну-
щи, и пащхьэм си ягъэ 
щызгъэвыжын хуей къыс-
хуимыхуэныр си лэжьэкІэ 
кІуэрабгъущ. Сыт имыщІа-
ми, цІыхум цІыхуфэ еп-
плъын хуейщ.  

— Гугъуми, шынагъуэ-
ми емылъытауэ, блэжьыр 
уигу ирихьрэ?

— Сигу иримыхьмэ, сы-
лэжьэфынутэкъым. Жыс-
Іэнщи, сигу иримыхь сщІэ-
къым, ари си гъащІэ гъуазэщ.

— СыткІэ уехъуэхъунт 
уи лэжьэгъухэм?

— МащІэщ, зырыз ды-
дэщ эксперт-криминалист-
хэр. Ди пІэ идгъэувэн щІа-
лэгъуалэ ІэщІагъэлІхэм ды-
поплъэ. Ауэ къагурыІуэн 
хуейщ ягу, я псэ емытауэ мы 
къулыкъум зэрыхэмытыф-
ынур. Апхуэдэщ дызэжьэр. 

Сазэрехъуэхъунур, псом 
япэрауэ, узыншагъэщ! Я уна-
гъуэхэм бэІутІэІуншэу ма-
хуэ къэс ихьэжыну!

— ФригъэфІакІуэ! Гуа-
щІэдэкІ ехъулІэныгъэ ущи-
мыгъащІэкІэ! 

Епсэлъар
ТУАРШЫ Ирэщ

Мы гъэм мазаем и 20-м 
КъЧР-м и Жылагъуэ палатэм 
зэдэлэжьэныгъэ ЗэгурыІуэ-
ныгъэм Іэпэ щІадзащ Жы-
лагъуэ палатэмрэ хэгъуэгу 
политикэ партхэм я пашэ-
хэмрэ. 

Жэуаплыгъэ иным епха 
апхуэдэ къалэныр зэфІагъэ-
кІащ Жылагъуэ палатэм и 
пашэ Ляшовэ Еленэ, «Зыуэ 
щыт Урысей» партым и хэ-
гъуэгу къудамэм и зыгъэ-
защІэ комитетым и уна-
фэщІ Джамбаев Руслан, 
«Справедливая Россия —
Патриоты — За Правду» по-
литикэ партым и хэгъуэгу 
къудамэм и Советым и тхьэ-
мадэм и къуэдзэ Коджа-
ков Олег сымэ. 

А махуэм зэдэлэжьэны-
гъэ ЗэгурыІуэныгъэ зэда-
щІащ КъЧР-м и Жылагъуэ 
палатэмрэ муниципальнэ 
районхэм щыІэ Жылагъуэ 
советхэмрэ. 

ЗэІущІэм и ещанэ Іы-
хьэм къриубыдэу къапщы-
тэжащ икІи Жылагъуэ со-
вет нэхъыфІыр ягъэнэІуащ, 
ЩІыхь тхылъхэри хуагъэ-
фэщащ. Япэ нагъыщэ зиІэ 
ЩІыхь тхылъыр зэпагуэ-
шащ Нэгъуей районымрэ 

Унагъуэм и Илъэсым

Усть-Жэгуэтэ районымрэ я 
Жылагъуэ советхэм. ЕтIуа-
нэ нагъыщэ зиІэ ЩІыхь 
тхылъыр зэпагуэшащ Уарп, 
Зеленчук районхэм. Ещанэ 
нагъыщэ зиІэ ЩІыхь тхы-
лъыр хуагъэфэщащ Кара-
чаевск къалэ округымрэ  
Абазэ районымрэ. 

Ляшовэ Еленэ и къэпсэ-
лъэныгъэм и гуапэу къы-
щыхигъэщащ зэдэлэжьэ-
ныгъэм и мыхьэнэмрэ абы 

хэхыныгъэхэм къахьыну сэ-
бэпымрэ. 

— Зэдэлэжьэныгъэ Зэгу-
рыІуэныгъэм псоми Іэпэ 
щІэддзащ. Абы къикІыр 
хэхыныгъэхэм хабзэм тету 
дытелэжьэнущ, хэхыныгъэ 
махуищри хабзэкъутэны-
гъэншэу едгъэкІуэкІынущ 
икІи дэтхэнэ лъэныкъуэри 
абыкІэ арэзыщ. Хэхыныгъэ-
хэр щытынущ зэІухауэ, гу-
рыІуэгъуэу, нэІурыту. Абы 

щхьэпэнущ Жылагъуэ со-
ветхэри, жылагъуэ кІэлъы-
плъакІуэхэри, Жылагъуэ па-
латэм щылэжьэну кІэлъы-
плъыныгъэхэмкІэ Купсэри, 
УИК-хэм щІэтыну техникэ 
Іэмалхэри, — жиІащ пала-
тэм и пашэм икІи псоми 
ехъуэхъуащ зэфІагъэкІа лэ-
жьыгъэмкІэ, хэхыныгъэхэр 
бэІутІэІуншэу екIуэкІыну. 

ШЫБЗЫХЪУЭ Ирэ

Жылагъуэ палатэ

Зэдэлэжьэну  зэгурыІуащ
Илъэс 35-кIэ

 узэIэбэкIыжмэ… 

Нобэ зи ужь сихьа тхыгъэм сигу 
къегъэкIыж Черкесск къалэм и Став-
ропольскэ уэрамым, Комсомолец къэу-
выIэпIэм пэмыжыжьэу щыт студент 
общежитэм дыщыщIэса илъэсхэр. А 
общежитэр апщыгъуэм егъэбыдылIат 
Смагин Василий зи унафэщI автодо-
рожнэ техникумым. Мы псэупIэр бын-
унагъуэхэм щIагъуэкIэ ятемыгъэп-
сыхьами, тыншт. Къалэм и курыку-
псэм пэжыжьэкъым жыпIэми угъуэ-
щэнутэкъым, лъэсу дакъикъэ тIощI-
кIэ Первомайскэ уэрамым унэсынут. 
Хьэбэзи, Адыгэ-Хьэбли, Псыжьи къикI 
автобусхэм я япэ къэувыIэпIэр мыб-
дежт. Ди сабийхэр уэрами зэпрымы-
кIыу, общежитэ пщIантIэм дэкIти, е 
11-нэ курыт еджапIэм и бжэIупэм Iу-
хьэт. Дэ тлъагъуу еджапIэм щIыхьэт…

Студентхэм къанэмыщIауэ, мы 
общежитэм щIэст лъэпкъ зэхуэмы-
дэхэм – абазэхэм, адыгэхэм, урысхэм, 
къэрэшейхэм, нэгъуейхэм, нэгъуэщI 
лъэпкъхэм къахэкIахэм яухуа уна-
гъуэхэри. И ныбжькIэ, и гъащIэ зэхэ-
щIыкIкIэ а псоми къахэщт Зеикъуэ 
щыщ Ещрокъуэ Мишэрэ абы и адыгэ 
бынымрэ. Мишэ пхъащIэу институ-
тымрэ техникумымрэ щылажьэт. 
IэпщIэлъапщIэт, зэIусэм псэ къыIуи-
гъакIэт. Зы щIыпIэм къыщымынауэ 
адыгэлI зэтеубыдат, хэти хуэфащэр 
ищIэу, езыми и щхьэм пщIэ хуищIыжу.

Мис а студент псэупIэращ нэIуасэ 
дыздызэхуэхъуар Ещрокъуэхэ я уна-
гъуэмрэ дэрэ. Ещрокъуэ Мишэрэ абы 
и щхьэгъусэ Сарэрэ сабиищ яIэт: хъы-
джэбзитIрэ зы щIалэрэ - Заремэ, Ма-
ринэ, Щэмел. Ещрокъуэхэ я сабий-
хэмрэ дыдейхэмрэ, нэгъуэщIхэр – псо-
ри зэхэту джэгут. Нэхъыщхьэу мыб-
деж щыIур адыгэбзэт. Уеблэмэ урыс 
Волынкинхэ я щIалэ цIыкIуитIми 

цIыху зэхуэщIахэр здэпсэу, гушыIэу 
«тхьэмыщкIэхэм я хьэблэ» зыфIаща 
щIыпIэм. Ауэ зэман гуэр текIри, я 
унэр «къаувыхьащ» къат куэду зэтет 
псэупIэ щэджащэхэм. Дыгъэм и нэхур   
тэрэзу къызытемыпсэж унагъуэр абы 
игъэбампIэ хъуащ. Унэр ящэжри, 
пщIантIэрэ унэрэ къыщащэхужащ псы-
хъуэ уэхым щыIэ Набережнэ уэра-
мым.

ЛIы узыншэшхуэу сыт щыгъуи 
щыта Ещрокъуэ Мишэ илъэс 60 хъуа 
къудейуэ дунейм ехыжащ. Зэман куэди 
темыкIауэ, 2002 гъэм къэкъубея псы-
дзэ угъурсызыр къакIэщIэуауэ щытащ. 

Гугъуехь, лъэпощхьэпо куэд я нэгу 
щIэкIащ мы унагъуэм. Ауэ я гур ямы-
гъэкIуэду, псори къызэранэкIащ.

— А зэман жыжьэмрэ иджырэ зэ-
бгъапщэмэ, дэтхэнэр нэхъыфI? —   
соупщI Сарэ.

— Шэч хэмылъу, Комсомолец къэу-
выIэпIэм тет студент общежитэм ды-
щыщIэсар ди гъащIэм и Iыхьэ нэ-
хъыфIщ. Апщыгъуэм цIыхухэм ягу-
хэр нэхъ зэхуэIухат, зэхуэмыгъуэт, нэхъ 
зэкIэлъыкIуэт, зэрылъагъут. Иджы 
телевизорымрэ интернетымрэ къа-
гъанэу зыщIыпIи пхуэпIэтIэуэну-
къым. Абы къыхыхьэжащ мобильнэ 
телефонхэри...

Сарэ игу къегъэкIыж общежитэм 
къыддыщIэса унагъуэхэр: Мэлейхэ 
Хъусенрэ Маринэрэ, Урымхэ ХьэпIотI-
рэ Мэрэтинэрэ, Волынкинхэ Сашэрэ 
Наташэрэ, нэгъуэщIхэр.

— Мишэ псэужамэ, и бынхэмрэ абы-
хэм къалъхужахэмрэ, я псэукIэр илъэ-
гъуамэ, зэращыгуфIыкIынур сыт хуэ-
дэт?..

— Ар пэжщ. Тхьэм и шыкуркIэ ды-
тхьэусыхэну ди Iуэху теткъым. ФIы-
уэ, дызыхуэныкъуэншэу допсэу. Ди 
пхъурылъху-къуэрылъхухэр догъасэ 
адыгагъэ, цIыхугъэ яхэлъу. Мис мы си 
пащхьэм ис си къуэрылъху цIыкIуи-
тIыр тыншыбзэу адыгэбзэкIи уры-
сыбзэкIи мэпсалъэ, «Черкес хэку» 
адыгэ газетыр ди Iэпэгъущ, — жеIэ 
ди псэлъэгъум.

Илъэсих зи ныбжь хъыджэбз цIыкIур 
ди пащхьэм къиувэри, гукIэ зэригъэ-
щIауэ азбару къеджащ АбытIэ Хъы- 
зыр и усэм.

Сарэ сыкъришэкIыурэ сигъэлъэ-
гъуащ и къуэ Щэмел и IэкIэ пщIан-
тIэм дищIыхьа псэуалъэхэр. Игу къи-
гъэкIыжащ Мишэ и къуэм жриIэ зэ-
пыту щытар:

— Сэ сыпсэу щIыкIэ зегъасэ уи Iэ-
хэм зыгуэр зэпкъралъхьэу, яухуэу. Ар 
иужькIэ къыпщхьэпэжынущ…

Щэмел а псалъэхэр игу ирубы-
дащ, икIи и адэм зэриунэтIам хуэдэу 
мэпсэу, къыдалъхуахэм, и сабийхэм 
ятеубгъуащ, и гупсысэкIэкIи, и IэпщIэ-
лъапщIагъкIи и адэм хуэфэщэжщ. И 
анэр игъафIэу, иIэтмэ гъущIэн, ири-
хьэхмэ щIытэн къыфIэщIу, егъэпсэу. 

Ещрокъуэ Мишэ бынкIэ лъэужьын-
шэ зэрымыхъуам хуэдабзэу, и фэеплъ-
ри кIуэдынукъым.

ДЭБАГЪУЭ Хьэтызэ

А дауэдапщэхэр щиухыр илъэсыщIэ 
пщэдджыжьрат. ЗэрыжысIауэ, зы уна-
гъуэм хуэдэу дыпсэуащ. Иджы хьэ-
къыпIэкIэ къызгурыIуэжащ апхуэдэ 
зэхущытыкIэ дахэхэмкIэ Ещрокъуэ 
Мишэрэ Сарэрэ фIыщIэшхуэ зэра-
бгъэдэлъар.

Къуэр зоуэкI, бгыр зоуэкI, унагъуэ-
хэр зырыз-тIурытIу общежитэм щIэ-
кIыжу щIадзащ. Хэт унэ, фэтэр къи-
щэхуат, хэт нэгъуэщI щIыпIэ куэшы-
жьат. Ещрокъуэ Мишэрэ Сарэри 
щIыгу Iыхьэ къалъысри унэ щащIат 
Черкесск къалапщэм. 

Абы лъандэрэ илъэс щэщIрэ тхум 
щIигъу текIыжащ. Зи хьэдрыхэ дахэ 
хъун Ещрокъуэ Миши псэужкъым. 
Нобэ абы и унагъуэм, Ещрокъуэ (Ахъ-
мэтхэ япхъущ) Сарэрэ и бынымрэ 
сарихьэщIэщ.

БлэкIам 
и напэлъагъу

Черкесск и Псыжь IуфэмкIэ ире-
кIуэкI Набережнэ уэрамым тет унэм 
и пщIантIэм сыщыIухьам, Ещрокъуэ-
хэ куэбжэ IухакIэ къызэжьэт. Уэра-
мым дыщызэхуэзамэ, дыкъызэрымы-
цIыхужынкIэ зыри хуэIуатэкъым. Пэжщ, 
Сарэ зыми хэзгъэгъуэщэнутэкъым, 
илъэс 36-рэ текIыжами. Нэхъ цIыкIу, 
нэхъ IэмащIэ-лъэмащIэ хъуа жумыIэ-

Ещрокъуэ  Мишэ  
и  адыгэ  быныр

А зэхьэзэхуэм зэрыхэтам теухуауэ 
мыпхуэдэу жиIащ: «СэркIи, дызэдэ-
лажьэхэмкIи а ехъулIэныгъэр уасэн-  
шэщ. Абы нэхъри нэхъ жэуаплыгъэ 
къытхелъхьэ, нэхъыбэм дыхущIэкъу-
ну дыхуегъэуш».

Мэкъумэш артелым и унафэщI 
емышыжым и мурадщ адэкIи хъыз-
мэтым зригъэужьыну, былым хъу-
ныгъэм нэхъыбэу зритыну. «Колхоз-
племрепродуктору дыщыщыткIэ,  
а фIэщыгъэцIэр дгъэщыпкъэжын     
хуейщ», — къыхегъэщ абы.

Бзылъхугъэм дежкIэ унафэщI Iэ-
натIэм упэрытыныр тыншкъым, 
псоми хуэмыдэжу, бгъэлажьэхэм я 
нэхъыбэр щыцIыхухъукIэ. Абыхэми 
къыщымынэу, жэщ-махуэм къриу-
быдэу сыхьэт нэхъыбэ лэжьапIэм 
щыбгъэкIуэн къыпхудохуэ…

 «Куэдрэ сесэфакъым жэщи-махуи 
лэжьапIэм сыпыщIа сызэрыхъуам. 
Унагъуэмрэ лэжьапIэмрэ зэдэгъэкIуэ-

Щапхъэ

Бзылъхугъэ  къызэрымыкIуэ

тэныр гугъут. Сабийхэм щIэх къагу-
рыIуакъым ар… Ауэ, псори десэжащ. 
Зыгъэпсэхугъуэ пIалъэ къысхуимыхуэ-
ми, схуогуэщI. ЩIалэхэр балигъ хъуа-
щи, я адэм щIыгъуу зыкъысщIагъа-
къуэ. Сэри сысэлэту, къулыкъум сы-
щыIэу, си унагъуэм, колхозым, респу-
бликэмрэ къэралымрэ я хьэлэмэт 
згъэзащIэу зызолъытэжри, ар щIыхь 
хэлъу зэрызэфIэсхыным сыхущIокъу. 
Псом нэхърэ нэхъыщхьэр гу къабзэ 
пкIуэцIылъыныр, псапэ щIэным, лъэпкъ-
хэми къэралми зыщIэбгъэкъуэным псэ 
хьэлэлу упыкъуэкIынырщ», — жеIэ 
бзылъхугъэм. 

Хъызмэтым и пашэ бзылъхугъэм 
къыдэлажьэхэми, зыпыщIахэми жаIэ 
Борлаковэ Маринэ унафэщI нэхъуса-
уэ, къызэгъэпэщакIуэ къызэрымы-
кIуэу зэрыщытыр, зытелажьэ Iуэхум 
и псэр зэрыхилъхьэр, псом я щхьэ-
жуи къыхагъэщ ар зэрыцIыхуфIыр. 
Дапхуэдизу гъащIэр мыхьэлъэми, 

цIыхухэм къащхьэщыжыныр, ахэр 
зыхуей хуэгъэзэныр, ядэIэпыкъуныр 
Борлаковэ Маринэ и пщалъэ пажэу 
зэрилъытэр жаIэ. 

Щхьэихауэ и гугъу щIыпхъэщ Бор-
лаковэ Маринэ зи унафэщI колхоз-
ми, бзылъхугъэхэм я хэгъуэгу Союз-
ми ирагъэкIуэкI псапащIэ лэжьыгъэ-
шхуэм. Абы и къэухьыр къэлъытэ-
гъуейщ. Зы псалъэухакIэ жыпIэнумэ, 
Борлаковэ Маринэ зи пашэ гупыр 
дэIэпыкъуэгъу хуэныкъуэм я щIэгъэ-
къуэнщ. Псоми хуэмыдэжу абыхэм я 
псапащIэ лэжьыгъэр хуаунэтI СВО-м 
щыIэ ди къулыкъущIэхэм защIэгъэ-
къуэным. Абы теухуауэ щапхъэ гъу-
нэжу къэпхьыфынущ. Зэкъым а акцэ-
хэм я гугъу ди газет напэкIуэцIхэм 
зэрыщытщIар… 

Абыхэми къыщымынэу, зэхэдз 
имыщIу, лъэпкъхэм я щэнхабзэ, гъуаз-
джэ зыужьыныгъэми мы бзылъху-
гъэ къызэрымыкIуэм хэлъхьэныгъэ-
шхуэ хуещI. Иужьрейуэ дызыхэплъа 
IуэхугъуэмкIэ дгъэзэжынщи, Хьэбэз 
къуажэм щыщ, усэ тхыным зезып-
щыт Гъуэщокъуэ (Жумай) Мадинэ и 
IэдакъэщIэкI тхылъыр дунейм къы-
техьэнымкIэ фIыщIэр зыбгъэдэлъыр 
Борлаковэ Маринэщ. Сыт хуэдиз пса-
лъэ гуапэ а бзылъхугъэм хуагъэ-
фэщар а махуэм, авторми, щIэджыкIа-
кIуэхэми къабгъэдэкIауэ… Зыхуэ-
бгъадэ мыхъун уасэншэ Iуэху дахэ 
ди лъэпкъэгъу усакIуэм хузэфIихащ. 
Ди фIэщ мэхъу, апхуэдэ псапащIэ 
Iуэхуу ищIэм гъунэ зэримыIэр. Тхьэм 
нэхъыбэжи хущIигъыхьэ!

Къыщалъхуа Махуэр гъатхэпэм и 
1-м зыгъэлъапIэ бзылъхугъэ къызэ-
рымыкIуэм дэри  дыхуохъуахъуэ 
гукъыдэж щымыщIэу, и IуэхуфIхэм 
ягъэлъапIэрэ яIэту, узыншагъэ быдэ 
иIэу, и гуащIэм и хъер илъагъуу ду-
нейм гу щихуэху псэуну!

АБИДОКЪУЭ Люсанэ

адыгэбзэ къагурыIуэ хъуат. Сабий-
хэм жаIэ адыгэ псалъэхэр къызыгу-
рымыIуэ анэ Наташэ къакIуэурэ 
къыдэупщIт. Псори етIуанэ къатым 
дытест. 

ИлъэсыщIэр дызэгъусэу къыщид-
гъыхьэт «Ленин и пэшкIэ» зэджэу 
щыта зал Iэхуитлъэхуитым. Илъэсы-
щIэ псей дузэдтэкъым, ауэ телевизор 
щIэдгъэувэт. Псоми хэплъыхьауэ шхы-
ныгъуэ щIэщыгъуэхэр ягъэхьэзырти, 
илъэсыщIэ Iэнэ зэтрагъэувэт. Зэры-
жаIэу, «дыкъакъэмэ дыпщIыпщIу», 
къуэнымэ - бжьынымэр къытхихыу 
дызэхэст, Ещрокъуэ Мишэ ди нэхъы-
жьу. ИлъэсыщIэр къимыхьэ щIыкIэ 
щхьэж и унэ бжэн лъакъуэу ды-          
зэбрыкIыжти, щхьэж и деж дыще-

нумэ, зэры-Сарэт. Иужьым сабий     
дыдэу слъэгъуахэу, Маринэ бзылъху-
гъэ тхьэIухуд хъуат, Щэмел жьакIэ 
фIыцIэ зытет лIы дахэшхуэт. Заремэ 
а махуэм тлъэгъуакъым, ауэ, къызэ-
рызжаIамкIэ, абы и гъащIэри пылъ-
хьэншэщ.

Унэм дыщIыхьэу, сэламыр, зэщIэ-
упщIэныр зэфIэкIа, блэкIам и напэ-
лъагъум гу щытхуэжа нэужь, Сарэ се-
лъэIуащ, дыщызэрымылъэгъуа гъэ-
хэм и унагъуэм и Iуэхухэр зэрызэкIэ-
лъыкIуам и гугъу къысхуищIыну.

Сарэ здэлэжьа радио заводым 
щIыгу Iыхьэ къратри, пхъащIэ IэпщIэ-
лъапщIэ, зи Iэпэм дыщэр къыпыщ 
Ещрокъуэ Мишэ и IэкIэ унэшхуэ щи-
ухуащ Черкесск къалапщэм щыIэ, 

дэIужт Курант-
хэм я къеуэ ма-
къым. Абы къыкIэ-
лъыкIуэт нэхъ гъэ-
щ I э г ъу э н ы ж ы р . 
У н а г ъ у э р ы к I -
унагъуэрыхьэу ды-
хъуахъуэу дызэкIэ-
лъыкIуэн щIэддзэт, 
аргуэру къытедгъа-
зэти, бжьэ тIэтт, ды-
зэрыгъэхьэщIэжт. 

«Домбай» бгы-лъэрыжэ курортым турист мини 3-м 
нэблагъэ щызэхуишэсащ метр мини 3 лъагапIэм щекIуэ-
кIа къущхьэхъу шей фестивалым. 

Бгы лъагапIэм щызэхаша мы Iуэху гъэщIэгъуэныр къы-
зэрагъэпэщащ Къэрэшей-Черкесым туризмэмрэ курорт-
хэмрэкIэ и Министерствэмрэ «Карачаево-Черкесия Туризм» 
автоном мысату организацэмрэ.

Фестивалым и утыкум щаузэдащ станцэ зыбжанэ.
МахуэщIым и пщыхьэщхьэ программэм хэтащ  лъэпкъ 

шхыныгъуэхэр зэрагъэхьэзырар, абы хуей псоми пщIэн-
шэу IэфI-фIэIу зэрыхрагъэхар.

ЗЕКIУЭЛI Хьэмыщэ

«Домбай» курортым

Къущхьэхъу  шейм  и  МахуэЗи  махуэхэр  къызэхъулІэ

ГЪУЭЩОКЪУЭ Мадинэ и тхылъым и лъэтеувэм щытраха сурэтырщГЪУЭЩОКЪУЭ Мадинэ и тхылъым и лъэтеувэм щытраха сурэтырщ

ТЕЛЕПРОГРАММЭ

РОССИЯ 1+КЧГТРК

8:07-Местное время. «Вести Кара-
чаево-Черкесия». Информационный 
выпуск. (6+)           
8:35-Местное время. «Вести Кара-
чаево-Черкесия». Информационный 
выпуск. (6+)         
9:00-Местное время. «Вести Кара-
чаево-Черкесия». Информационный 
выпуск. (ног.) (6+)  
9:35-Местное время. «Утро России. 
Карачаево-Черкесия». (ног.) (0+) 
14:30-Местное время. «Вести Кара-
чаево-Черкесия». Информационный 
выпуск. (6+)           
21:05-Местное время. «Вести Кара-
чаево-Черкесия». Информационный 
выпуск. (6+)        
                                                                  

АРХЫЗ 24 
  

09:30 «Утреннее вещание» (12+) 
10:00 «Дом моих родителей» (12+)
10:30 «Утреннее вещание» (12+)
10:35 «Капитальная стройка» (12+)
11:05 «Утреннее вещание» (12+)
11:10 «Здоровье» (12+)
11:35 «Пульс республики» (12+)
11:50 «Утреннее вещание» (12+)
12:00 «События дня» (12+)
12:35 «Дежурная часть» (12+)
12:45 «Лига эрудитов» (12+)
13:20 «Разговорник» (6+)
13:25 «Здесь и сейчас» (12+)
14:00 «События дня» (12+)
14:35 Х/Ф «Королева игры» 1 серия 
15:30 «Проектная мастерская» (12+)
16:00 «События дня» (12+)
16:35 «Экономика» (12+)
17:00 «КЧР онлайн» (12+)
18:00 «Чат вдвоем» (12+)
19:00 «Ислам моя религия» (12+)
19:25 «События дня» (12+)
20:15 «Соседи» (12+)
20:25 «С чего начинается Родина» 
(12+)
20:40 «Пряничный домик» (12+)
21:00 «Сильные духом» (12+)
21:30 «События дня» (12+)
22:15 «Архызский лик» (12+)
22:35 Х/Ф «Детективы» 11;12 серия 
(16+)
23:30 «События дня» (12+)

ВТОРНИК 5

  РОССИЯ 1+КЧГТРК

8:07-Местное время. «Вести Кара-
чаево-Черкесия». Информационный 
выпуск. (6+)           
8:35-Местное время. «Вести Кара-
чаево-Черкесия». Информационный 
выпуск. (6+)         
9:00-Местное время. «Вести Кара-
чаево-Черкесия». Информационный 
выпуск. (черк.) (6+)  
9:35-Местное время. «Утро России. 
Карачаево-Черкесия». (черк.) (0+) 
14:30-Местное время. «Вести Кара-
чаево-Черкесия». Информационный 
выпуск. (6+)            
21:05-Местное время. «Вести Кара-
чаево-Черкесия». Информационный 
выпуск. (6+)                                                     

АРХЫЗ 24

09:45 «Разговорник» (6+)
09:55 «Утреннее вещание» (12+)
10:00 «Новостёнок» (6+)
10:30 «Утреннее вещание» (12+)
10:35 «Сельский кластер» (12+)
11:05 «Утреннее вещание» (12+) 
11:10 «Проектная мастерская» (12+)
11:35 «Стихия» (6+)
11:50 «Утреннее вещание» (12+)
12:00 «События дня» (12+)
12:35 «Женский портрет» (12+)
13:20 «Разговорник» (6+)
13:25 «Лига эрудитов» (12+)
14:00 «События дня» (12+)
14:35 Х/Ф «Королева игры» 2 серия 
15:30 «Мой аул» (12+)
16:00 «События дня» (12+)
16:35 «Мой аул» (12+)
17:00 «КЧР онлайн» прямой эфир 
18:00 «Прямой эфир» (12+)
19:00 «Архызский лик» (12+)
19:20 «Разговорник» (6+)
19:30 «События дня» (12+)
20:15 «О земном и небесном» (12+)
20:30 «Школа ЖКХ» (12+)
20:40 «Пряничный домик» (0+)
21:00 «Здоровье» (12+) 
21:30 «События дня» (12+)
22:15 «Прямая речь» (12+)
22:35 Х/Ф «Детективы» 13;14 серия 
(16+)
23:30 «События дня» (12+)

СРЕДА 6

 РОССИЯ 1+КЧГТРК

8.07-Местное время. «Вести Кара-
чаево-Черкесия». Информационный 
выпуск. (6+)            
8.35-Местное время. «Вести Кара-
чаево-Черкесия». Информационный 
выпуск. (6+)             
9.00-Местное время. «Вести Кара-
чаево-Черкесия». Информационный 
выпуск. (карач.) (6+)  
9.35-Местное время. «Утро России. 
Карачаево-Черкесия». (карач.) (0+) 
14.30-Местное время. «Вести Кара-
чаево-Черкесия». Информационный 
выпуск. (6+)            
21.05-Местное время. «Вести Кара-
чаево-Черкесия». Информационный 
выпуск. (6+)                         

АРХЫЗ 24

09:45 «Разговорник» (6+)
09:55 «Утреннее вещание» (12+)
10:00 «Культурный экспресс» (12+)
10:30 «Утреннее вещание» (12+)
10:35 «Мой аул» (12+)
11:05 «Утреннее вещание» (12+)
11:10 «Пусть меня научат» (12+)
11:30 «Экономика» (12+)
11:50 «Утреннее вещание» (12+)
12:00 «События дня» (12+)
12:35 «Наша кухня» (12+)
13:20 «Разговорник» (6+)
13:25 «Дом моих родителей» (12+)
14:00 «События дня» (12+)
14:35 Х/Ф «Королева игры» 3 серия 
15:30 «Здоровье» (12+)
16:00 «События дня» (12+)
16:35 «Республика традиций» (12+)
17:00 «КЧР онлайн» прямой эфир 
18:00 «Чат вдвоём» прямой эфир 
19:00 «Проектная мастерская» (12+)
19:30 «События дня» (12+)
20:15 «Прямая речь» (12+)
20:25 «Парламентский Вестник» 
(12+)
20:40 «Пряничный домик» (12+)
21:00 «Сельский кластер» (12+)
21:30 «События дня» (12+)
22:15 «Нур» (12+)
22:35 Х/Ф «Детективы» 15;16 серия 
(16+)
23:30 «События дня» (12+)

ЧЕТВЕРГ 7
 РОССИЯ 1+КЧГТРК

8.07-Местное время. «Вести Карача-
ево-Черкесия». Информационный 
выпуск. (6+)            
8.35-Местное время. «Вести Карача-
ево-Черкесия». Информационный вы-
пуск. (6+) 
9.00-Местное время. «Вести Карачае-
во-Черкесия». Информационный в-
ыпуск. (абаз.) (6+)  
9.35-Местное время. «Утро России. 
Карачаево-Черкесия». (абаз.) (0+) 
14.30-Местное время. «Вести Кара-
чаево-Черкесия». Информацион-ный 
выпуск. (6+)   
16:30-Местное время. «Добрый ве-
чер, республика!». (абаз.) (0+)
17:00-Местное время. «Песни Аба-
зашты». (абаз.) (0+)  
21.05-Местное время. «Вести Кара-
чаево-Черкесия». Информационный 
выпуск. (6+) 
                                                                                

АРХЫЗ 24

09:55 «Утреннее вещание» (12+)
10:00 «Здесь и сейчас» (12+)
10:30 «Утреннее вещание» (12+)
10:35 «Поставь мне лайк» (12+)
11:05 «Утреннее вещание» (12+)
11:10 «Мой аул» (12+)
11:35 «Прямая речь» (12+)
11:50 «Утреннее вещание» (12+)
12:00 «События дня» (12+)
12:35 «Город» (12+)
13:20 «Разговорник» (6+)
13:25 «Культурный экспресс» (12+)
14:00 «События дня» (12+)
14:35 Х/ф «Королева игры» 4 серия 
15:30 «Сельский кластер» (12+)
16:00 «События дня» (12+)
16:35 «С чего начинается Родина» 
17:00 «КЧР онлайн» прямой эфир 
18:00 «Чат вдвоем» прямой эфир 
19:00 «Капитальная стройка» (12+)
19:30 «События дня» (12+)
20:15 «Нур» (12+)
20:30 «Ваше право» (12+)
20:40 «Пряничный домик» (0+)
21:00 «Лига эрудитов» (12+)
21:30 «События дня» (12+)
22:15 «Пульс Республики» (12+) 
22:35 Х/Ф «Детективы» 17;18 серия 
23:30 «События дня» (12+)

ПЯТНИЦА 8

 РОССИЯ 1+КЧГТРК

8.07-Местное время. «Вести Кара-
чаево-Черкесия». Информационный 
выпуск. (6+)            
8.35-Местное время. «Вести Кара-
чаево-Черкесия». Информационный 
выпуск. (6+)            
9.00-Местное время. «Вести Кара-
чаево-Черкесия». Информационный 
выпуск. (абаз.) (6+)  
9.35-Местное время. «Утро России. 
Карачаево-Черкесия». (абаз.) (0+) 
14.30-Местное время. «Вести Кара-
чаево-Черкесия». Информационный 
выпуск. (6+)            
21.05-Местное время. «Вести Кара-
чаево-Черкесия». Информационный 
выпуск. (6+)    
                                                                                               

 АРХЫЗ 24

09:40 «Красота в деталях» (12+)
09:55 «Утреннее вещание» (12+)
10:00 «Лига эрудитов» (12+)
10:30 «Утреннее вещание» (12+)
10:35 «Сильные духом» (12+)
11:05 «Утреннее вещание» (12+)
11:10 «Республика традиций» (12+)
11:30 «Ремёсла» (12+) 
11:50 «Утреннее вещание» (12+)
12:00 «Культурный экспресс» (12+)
12:35 «Красота в деталях» (12+)
12:45 «Дом моих родителей» (12+)
13:20 «Новостёнок» (6+)
13:55 «Женский портрет» (12+)
14:35 Х/ф «Королева игры» 5 серия 
(16+)
15:30 «Концерт Черим Нахушев» 
(12+)
17:40 «Стихия» (6+)
18:00 Д/Ф «Небо. Самолёт. Девушки» 
(12+) 
18:40 «Красота в деталях» (12+)
18:55   Стас Михайлов-Всё для тебя. 
Юбилейный концерт в Кремле (12+)
20:50 «Неотрывной календарь» (12+)
21:00 «Ремесла» (12+)
21:20 «Разговорник» (6+)
21:30 Д/п «Спасите, я не умею гото-
вить. Иосиф Пригожин» (12+)
22:15 «Пусть меня научат» (12+)
22:35 Х/Ф «Детективы» 19;20 (16+)
23:30 «Дом моих родителей» (12+)

СУББОТА 9
 РОССИЯ 1+КЧГТРК

8.00-Местное время. «Вести Кара-
чаево-Черкесия». Информационный 
выпуск. (6+)   
8.20-Местное время. «Утро России. 
Карачаево-Черкесия».  (0+) 
   

АРХЫЗ 24

00:00 «Красота в деталях» (12+)
00:10 Х/Ф «Королева игры» 5 серия 
01:05 «Здоровье» (12+)
01:30 Архыз 24» представляет: 
«Республика традиций» (12+)
01:55 «Чат вдвоем» (16+)
02:55 Х/Ф «Стальные магнолии» 
(12+) субтитры
04:50 Д/Ф «Круиз-контроль» (12+) 
05:15 «С чего начинается Родина» 
05:30 «Капитальная стройка» (12+)
05:55 «Дежурная часть 09» (16+)
06:05 «Ваше право» (12+)
06:30 «Нур» (12+)
06:45 «Разговорник» (6+)
06:50 «Лекции МГУ» программа 
07:45 «Женский портрет» (12+)
08:30 Концерт «Play Vinyl Band» 
09:30 «Наша кухня» (12+)
10:15 «Разговорник» (6+)
10:20 «Пульс республики» (12+)
10:35 «Кавказ сегодня» (12+)
11:00 Хит-парад «Кавказская десят-
ка» (16+)
11:50 «Неотрывной календарь» (12+)
12:00 «Дом моих родителей» (12+)
12:35 «Архызский лик» (12+)
13:00 «Сильные духом» (12+)
13:25 «Культурный экспресс» (12+)
14:00 Х/ф «Тайна долины фонарей» 
15:30 Мультфильм «Смешарики» (0+)
16:00 «Здесь и сейчас» (12+)
16:35 «Стихия» (6+)
16:50 «Разговорник» (6+)
17:00 «Спорт-тайм» (12+)
17:50 «Неотрывной календарь» (12+)
18:00 Д/П «Волонтёры» (12+)
18:45 «Красота в деталях» (12+)
19:00 «Поставь мне лайк» (12+)
19:30 «События недели» (12+)
20:30 «Республика традиций» (12+)
20:50 «Неотрывной календарь» (12+)
21:00 «Город» (12+)
21:40 Х/Ф «Послание в бутылке» 
23:50 «Музыка» (16+)

ВОСКРЕСЕНЬЕ 10
 РОССИЯ 1+КЧГТРК

8.00-Местное время. «Вести 
Карачаево-Черкесия. События не-
дели». 
Итоговая информационная про-
грамма. (6+)   
 

АРХЫЗ 24

00:00 «Музыка» (16+)
01:05 «Мой аул» (12+)
01:30 «Проектная мастерская» (12+)
01:55 «Кавказская десятка» (16+)
02:55 Х/Ф «Пробуждение» (12+) суб-
титры
05:05 «Ваше право» (12+)
05:30 «С чего начинается Родина» 
(12+)
05:40 «Мой аул» (12+)
06:05 «Архызский лик» (12+)
06:30 «О земном и небесном» (12+)
06:45 «Разговорник» (6+)
06:50 «Лекции МГУ» (16+)
07:45 Д/Ф «Жизнь достойная челове-
ка» (12+) субтитры
08:30 «События недели» (12+)
09:30 «Наша кухня» (12+)
10:15 «Женский портрет» (12+)
11:00 «Новостенок» (6+)
11:30 «Здоровье» (12+)
12:00 «Капитальная стройка» (12+)
12:25 «Разговорник» (6+)
12:35 «Ремесла» (12+) 
13:00 «Мой аул» (12+)
13:30 «Здесь и сейчас» (12+)
14:00 Х/Ф «Весенняя сказка» (12+)
15:40 «Спорт тайм» (12+)
16:35 «Стихия» (6+)
16:50 «Разговорник» (6+)
17:00 «Лига эрудитов» (12+)
17:30 «Поставь мне лайк» (12+)
18:00 «Сильные духом» (12+)
18:25 «Культурный экспресс» (12+)
19:00 «Экономика» (12+)
19:15 «Красота в деталях» (12+)
9:30 «Острый вопрос» (12+) 
20:30 «Пусть меня научат» (12+)
20:50 «Разговорник» (6+)
21:00 «Город» (12+)
21:40 Х/Ф «Опустевший город» (16+) 
субтитры
23:50 «Музыка» (16+)

ПОНЕДЕЛЬНИК 4

гъатхэпэм (мартым)  и 4-10

Сыкъапщтэмэ,  газетым 
пыщIэныгъэ здыхуэсщIар 
Налшык дежщ. 1956 гъэм 
Черкесск педучилищэр къэ-
зухри Къэбэрдейм еджа-
кIуэ сыкIуат. Ди факульте-
тым адыгэбзэмрэ адыгэ 
литературэмрэ ятегъэпсы-
хьауэ пэш къыхухахати, 
адыгэбзэмкIэ къыдэкI псори 
щыбгъуэтт. Ущыхуей зэма-
ным утIысу узыхуейм уе-
джэну ягъэпсат.

Ди адыгэ газетыр къы-
зэрыдэкIыу етIуанэ махуэм 
а пэшым къыщIэхутэт. Зэи 
бламыгъэкIыу еджакIуэхэр 
абы еджэт, псори ягу ири-
хьу щIаджыкIт.

Псом хуэмыдэу зыщамы-
гъэнщIу ахэр Брат Хьэбас и 
усэхэм еджэт. Абы тхэныр 
усэкIэ щIидзауэ щытат. 
НэмыщIу,  урыс тхакIуэхэм 
ятхахэм щыщ куэд адыгэ-
бзэкIэ зэридзэкIт. 

А щапхъэ къэсхьахэмкIэ 
сэ жысIэну сыхуейщ ди адыгэ 
газетым къалэнышхуэ игъэ-
защIэу къызэрекIуэкIыр. Ре-
дакцэм щылажьэхэм а пщэ-
рылъ мытыншыр ехъулIэ-
ныгъэ иIэу ягъэзащIэ. Шэч 
хэлъкъым дяпэкIи ар къазэ-
рехъулIэнум.

ЖыIэн хуейщ ди гъа-

Республикэм щыпсэухэмрэ хьэщIэхэмрэ къэрал уна-
фэщI къулыкъухэм ягурымыIуауэ куэду зэхуэсыну Ин-
тернетым и Iэмалхэмрэ мессенджерхэмрэ къызэрыху-
раджэм ехьэлIауэ, ФСБ-м и хэгъуэгу къудамэм фыще-
гъэгъуазэ: апхуэдэ Iуэхухэм къапэкIуэнущ администра-
тивнэ, уголовнэ жэуаплыгъэ.

Хабзэ зэхэтыкIэм и къэухьхэм имызагъэ дэтхэнэ 
Iуэхури хабзэхъумэ къулыкъухэм я лэжьакIуэхэм ерыщу 
икIи икIэщIыпIэкIэ къызэтрагъэувыIэнущ.

«О собраниях, митингах, демонстрациях, шествиях и 
пикетированиях» Федеральнэ хабзэм и е 4-нэ статьям 
къызэрыщыгъэлъэгъуамкIэ, цIыху куэд зыхэт зэхуэсхэр 
къызэрагъэпэщ, абы теухуа хъыбар щIыпIэ самоуправ-
ленэм и къулыкъум и чэзум ирагъащIэурэ. ХабзэкIэ зэ-
хашэ пэкIумрэ щхьэрыутIыпщу ирагъажьэмрэ зэщхьэщокI 
абыкIэ къэрал унафэщI къулыкъум зэрыгурымыIуамкIэ.

ПэкIур зэхэзышэхэр властым и зыгъэзащIэ къулы-
къум емызэгъамэ е зэрызэгурыIуа пэкIур нэгъуэщI 
щIыпIэ щызэхуашэсамэ, здэмыкIуапхъэ гъуэгукIэ дашэ-

Черкес хэкум и илъэси 100-м хуэкIуэу

Сызыхуэныкъуэ
 «ЧЕРКЕС  ХЭКУ»

Ди «Черкес хэку» газетым сытепсэлъыхьыныр къыщIэздзэну сыхуейт сэ 
сфIэгъэщIэгъуэн зы щапхъэкIэ. Си адэ Братхэ Хьэсанэ Къаплъэн и къуэм зы къы-
дэкIыгъуи къимыгъанэу абы еджэт, псалъэ димыгъэхуу. ГъэщIэгъуэныр аракъэ, 
абы зэи зы псалъи къыжьэдэкIтэкъым газетым традзамкIэ мыарэзыуэ, зыгуэр 
фIэмытэрэзу. Псоми еджэт, сыт хуэдэ Iуэхугъуэ теухуауэ щымытми. Зэманыр 
къызэрысу, газетыр ди адэм къыщIитхыкIт, дэ къыдэмыжьэу...

щIэм, ди акъылым зиужьын 
папщIэ газетым лэжьыгъэ-
шхуэ зэригъэзащIэр. Псом 
япэ изгъэщыну сыхуейт ди 
бзэр хъумэнымкIэ, зегъэ-
ужьынымкIэ газетым мы-
хьэнэшхуэ иIэу зэрыщытыр. 
Бзэращ лъэпкъыр зэтезы-

Iыгъэр. Зи бзэкIэ мыпсэ-
лъэж лъэпкъыр кIуэдыжы-
гъуафIэщ. Лъэпкъыр щы-
лъэпкъыр и бзэр иIэжу 
щытмэщ. АтIэ, шэч хэмы-
лъу, а къалэн мытыншыр 
ди газетым ехъулIэныгъэ 
иIэу егъэзащIэ. Ауэ, абыкIэ 

иухкъым. Сыт и уасэ адыгэ 
къуажэ къэс и тхыдэм, абы 
къыдэкIа цIыху лэжьа-   
кIуэфIхэм ятегъэпсыхьа тхы-
гъэхэм уеджэныр! Апхуэ-
дэ къабзэу, хуабжьу сигу 
ирихьу соджэ ди къуэш рес-
публикэхэм ятеухуауэ газе-
тым къытрадзэ тхыгъэхэми.

Шэч хэмылъу, газетым и 
фIагъыр зи фIыщIэр абы 
елэжьхэращ. Псом япэрауэ, 
Абидокъуэ Люсанэ редак-
тор нэхъыщхьэ зэрыхъурэ, 
газетым хуабжьу зихъуэ-
жащ, ефIэкIуащ. Сыт хуэдэ 
Iуэхугъуэ, сыт хуэдэ къэхъу-
къащIэ темыпсэлъыхьми, 
ди гуи, ди пси яхьэху.

Сыхуейщ газетым щы-
лажьэ псоми хъуэхъу вже-
сIэну: Гукъыдэж, узынша-
гъэ быдэ фиIэу фылэжьэну, 
гъащIэ кIыхь къывитыну 
Тхьэм жиIэ!

Шэч хэмылъу, къыдэкI 
газетым и бжыгъэр нэхъы-
бэ хъумэ, хуабжьу си гуа-
пэт, лъэпкъым дежкIэ сэбэ-
пышхуэ къихьынут. Уна-
гъуэ псори абы хуэныкъуэщ.

БРАТХЭ Фатихь

ФСБ-м хъыбар фегъащIэ

Фысакъ!
хамэ, апхуэдэ Iуэхур хабзэм и къэухьхэм къикIауэ къа-
лъытэ. Ар къызэзыгъэпэщахэм Урысей Федерацэм ад-
министративнэ хабзэншагъэхэмкIэ и Кодексым и 20.2 
статьям ипкъ иту административнэ жэуаплыгъэ яхь. 
Абыхэм тезыр ирагъэт: къызэрыкIуэ цIыхухэм сом 
20 000-м къыщегъэжьауэ 30 000-м нэсу е ирагъэзри, 
сыхьэт 50-м нэскIэ ягъэлажьэ, е махуи 10-кIэ яубыд. 

Къытрагъазэу мы хабзэм и статьяр якъутэмэ, тезы-
рыр хуэдэ бжыгъэкIэ нэхъ ткIиинущ. Ар нэсынущ сом 
300 000-м, административнэу зэраубыдыр – махуэ 30-м. 
ЗэгурыIуэныгъэкIэ къызэрамыгъэпэща пэкIум зэрыхэтам 
папщIэ къызэрыкIуэ цIыхухэм тезыру ирагъэт сом 
10 000-м къыщегъэжьауэ сом 20 000-м нэс, егъэзыгъэкIэ 
сыхьэти 100-м нэблагъэкIэ ягъэлажьэ е махуэ 15-кIэ 
яубыд.

ЗэрызэгурымыIуа Iуэхур цIыху куэд зыхэт хьэлэбэ-
лыкъым хуэкIуэжамэ, абы хэтахэм Урысей Федерацэм и 
Уголовнэ кодексым и 212-нэ статьям ипкъ иту уголов-
нэ жэуаплыгъэ къатохуэ икIи ягъэтIысынкIэ мэхъу 
илъэси 8-м къыщегъэжьауэ илъэс 15-м нэблагъэкIэ.

Фызыхуэсакъыж икIи къыхуеджэныгъэ нэпцIхэм за-
девмыгъэхьэх!

УФСБ-м и КъЧР Управленэм и пресс-къулыкъу

Афганистаным щекIуэкIа зауэм  
хиубыда, хэкIуэда ди щIалэхэр жы-
лагъуэм зэрыщымыгъупщэм ипкъ 
иту, Хьэбэз район библиотекэм и 
сабий къудамэм и лэжьакIуэхэм «Жи-
вая память» фIэщыгъэцIэр зиIэ зэ-
IущIэ къызэрымыкIуэ къызэрагъэ-
пэщащ. КъызэгъэпэщакIуэхэм къра-
гъэблэгъащ а зауэр зыпэщIэкIахэр, хэ-
купсэ лэжьыгъэм гуащIафIэу хэтхэр. 
Апхуэдэуи, Хьэбэз къуажэм дэт ку-
рыт еджапIэм и е 7-нэ классым хэс 
ныбжьыщIэ гурыхуэ цIыкIухэм я па-
щхьэ къыщыпсэлъащ Афганистаныр 
зыпэщIэкIа хьэбэздэсхэу КIэм Амир-
рэ Мэзукъэбз Iэуесрэ, «Афган 1979-
1989» тхылъ купщIафIэр зи Iэдакъэ 
къыщIэкIа, Къэрэшей-Черкес Респуб-
ликэм щIыхь зиIэ и журналист, 
«Черкес хэку» газетым и редактор 
нэхъыщхьэ Абидокъуэ Люсанэ, за-
уэлI-интернационалистым и фэеплъ 
сын Урысейм япэ дыдэ щызыщIа, зи 
хьэдрыхэр дахэ хъун КIэмрыгу Хьэ-
тызэ и щхьэгъусэ Фатимэ, Хьэбэз му-
ниципальнэ район администрацэм 
и Iэтащхьэм и къуэдзэ Унэжь Олег, 
Хьэбэз къуажэм дэт, Арэшыкъуэ Р. и 
цIэр зезыхьэ курыт еджапIэм и уна-
фэщI Хъупсырокъуэ Иринэ сымэ.

Фэеплъ пшыхьыр езыгъэкIуэкIа, 
Хьэбэз библиотекэм и сабий къуда-
мэм унафэщI Уэрзэлы Марьянэ кIэ-
щIу къытеувыIащ Афганистаным ще-
кIуэкIа зауэм ди къэралым къыхуи-
хьа нэщIэбжьэ куэдым. Абы жиIахэр 
ягъэщыпкъэу, ныбжьыщIэ цIыкIухэр 
къеджащ хэкупсагъэ ин зыщIэлъ 
усэхэм.

Иужьым псалъэ хуагъэфэщащ къы-
зэрыдэкIыу цIэрыIуэ хъуа «Афган 
1979-1989» тхылъым и авторым. 

— ЦIыкIухэ, фи ныбжьым сит щIы-
кIэт, е 7-нэ классым сыщеджэт япэ 
дыдэ афган зауэм и гугъу щызэхэсхам. 
Пэжыр жысIэнщи, апщыгъуэм нэгъэ-
сауэ къызгурыIуэтэкъым абы ди щIа-
лэщIэхэм хэтын къащIыхудэхуар. АтIэ, 
а зауэм ди щIалэхэр ягъэкIуауэ зы-
цIыхур зырызыххэт…

Иужьым, педучилищэм сыщеджэу 
«Ленинское знамя» газетыр къысIэ-
рыхьауэ, срихьэлIащ «Откликнись, 
брат!» фIэщыгъэцIэр зиIэ тхыгъэм. 
Абдежым къыщалъыхъуэр Афгани-
станым мазэ 28-кIэ щыIэн къызы-
худэхуа, Жьакуэ къуажэм щыщ щIа-
лэ - лIыхъужь Мамхэгъ Заурт ... — 
къригъэжьащ тхылъым и авторым 
и псалъэр.

Ар къытепсэлъыхьащ адыгэ газе-
тым щылэжьэн щыщIидзам и журна-
лист лэжьыгъэкIэ щIалэхэм я зауэ 
гъуэгуанэм и къекIуэкIыкIар къилъы- 
хъуэжын иригъажьэу, илъэс 15-кIэ 
зыпэрыта гуащIэр тхылъ зэрыхъуам. 
Абы  ихуа щIалэхэм, абыхэм къа-
къуэкIа хэку фIылъагъуныгъэм, адэ-
хэм я лIыхъужьыгъэ щапхъэм зэры-
рикIуам, щIэблэр абыхэм къагъэ-
лъэгъуа хэкупсагъэм дэплъеин зэ-
рыхуейм тегъэчынауэ къытеувыIащ. 

«Тхылъыр щIэзыджыкIын хуейр фэ-
ращ, цIыкIухэ! Фи къуажэм къыдэ-
кIа, адыгэм къытхэкIа лIыхъужьхэр 
фцIыхун, абыхэм яхэлъа лIыгъэмрэ 
хэку фIылъагъуныгъэмрэ вгъэщы-
пкъэу фыкъэтэджын папщIэ. Мамыр 
гъащIэми лIыгъэ щызефхьэфынущ. 
ФIыуэ феджэ, гъэсэныгъэ зыхэвгъэлъ, 
фи нэхъыжьхэм я щапхъэфIхэр вгъэ-
щыпкъэу дунейм фытет!» — къыху-
риджащ авторым ныбжьыщIэхэр. 

Хэкупсагъэ мыхьэнэ ин зыщIэлъ 

пшыхь зэхэшэныр зи жэрдэм къикIа-
хэм фIыщIэшхуэ яхуищIащ.

Хъупсырокъуэ Иринэ къытеувыIащ 
я еджапIэм хэкупсэ лэжьыгъэшхуэ 
зэрыщекIуэкIым, а Iуэхур зэрызэпы-
мыум. Щапхъэу къигъэлъэгъуащ СВО-м 
щыIэ щIалэхэм псапащIэ акцэхэмкIэ 
зэрапыкъуэкIым, яхузэфIэкI къару 
ТекIуэныгъэм зэрыбгъэдалъхьэм.

Унэжь Рэмэзан къытеувыIащ адыгэ 
лъэпкъыр дызэрыгушхуэ цIыхушхуэу 
диIа, ноби тщымыгъупщэ скульпто-
рым — КIэмрыгу Хьэтызэ, абы къыт-
хуигъэна щэнхабзэ щIэин лъапIэм. 
Мы махуэм утыку кърахьа тхылъми 
ит лIыхъужь къэс и гъащIэ щапхъэм 
щIэблэр щIэпIыкIын хуейуэ къилъы-
тащ.

КъЧР-м щэнхабзэмкIэ щIыхь зиIэ 
и лэжьакIуэ, Хьэбэз район библио-
текэм и методист, КIэмрыгу Хьэтызэ 
и щхьэгъусэ Фатимэ пшыхьыр гуа-
пэу зэрекIуэкIам, абдеж къыщаIэта 
псалъэмакъым игу къызэфIигъэна-
ми, фIыщIэ псалъэ куэд яхуигъэфэ-
щащ хэкупсагъэкIэ гъэнщIа зэхыхьэр 
зигу къэкIахэм. ЩIэблэр къыхури-
джащ зыщалъхуа  щIыналъэр фIыуэ 
ялъагъуну, нэхъыжьыгъэм пщIэ хуа-
щIыну.

Пшыхьыр игъэдэхащ КIытIэ Зуль-
фия и «ЮНИКА» къэфакIуэ ансамблым 
хэт ныбжьыщIэхэм къащIа къафэм.

Иужьым, зэIущIэм хэтахэр екIуэ-
лIащ КIэмрыгу Хьэтызэ и IэрыщI уа-
сэншэу Хьэбэз къуажэри район куп-
сэри зыгъэбжьыфIэм — зауэлI–ин-
тернационалистхэм я фэеплъ сы-
ным. Удз гъэгъахэр щагъэтIылъащ. 
Афганистан зауэм къыхэмыкIыжа-
хэм яхуэщыгъуащ.

МАМХЭГЪ Зуридэ

Къэралышхуэу зэхэта СССР-м хыхьэ хэгъуэгу къэс и цIыху зыхэхуа, щIэблэщIэ мин 15-м зэрынэхьэсым зи 
щхьэр здыщагъэтIылъа афган зауэр зэриухрэ илъэс 35-рэ текIыжами, абы къихьа гуауэмрэ хэщIыныгъэм-
рэ ноби ди жылагъуэм ягу ихукъым. АтIэ, дауэ уигу зэрихунур?! А зауэм и фэеплъ щыпкъэщ нобэ пщIэрэ 
щIыхьрэ яхуэтщIу къытхэт зауэлI-интернационалистхэр, зи балигъ гъащIэр езыгъэжьа къудейуэ хахуагъэм-
рэ гуеигъэмрэ ипсыхьауэ къэтэджахэр, адэ лIыхъужьхэм я зауэ гъуэгуанэм щыпкъагъэ яхэлъу ирикIуахэр…

Фэеплъыр зыхъумэр —  щIэблэхэрщ

Хэкупсагъэ

Щыгъуэ

«Черкес хэку» газетым и лэжьакIуэхэм гущIыхьэ тщыхъуащ адыгэ газетым пыщIэныгъэшхуэ къыхузиIэ, лъэ-
пкъым и нэхъыжьыфI Дыгъужь Барэсбий и щхьэгъусэ 

Земфирэ (Беслъэнейхэ япхъущ) 
дунейм зэрехыжар. Дахуощыгъуэ и унагъуэмрэ и Iыхьлыхэмрэ.

Ди сурэт гъэтIылъыгъэхэрДи сурэт гъэтIылъыгъэхэр

